ñoòaça-viläsaù

çré-dämodara-priyaù

atha kärttika-kåtyam

dämodaraà prapadye’haà çré-rädhä-ramaëaà prabhum |

pragbhävädyasya tat-preñöhaù kärttikaù sevito bhavet ||1||

çré-bhagavat-priyatama-kärtika-mäsa-kåtyaà likhanaà tad-adhiñöhätå-devaà çré-rädhikä-sahitaà çré-dämodaraà çaraëaà yäti—dämodaram iti | sevitaù kåtya-likhanädi-dvärä ||1||

bhäti kärttika-kåtyädi skända-pädmädiñu sphuöam |

tathäpy ekatra saàgåhya särato’tra vilikhyate ||2||

tat-kåtyädikaà ca sarvatraiva prasiddham iti likhati—bhätéti | ädi-çabdät tan-mähätmyädi | nanu tarhi kim atra tal-likhanena ? tatra likhati—tathäpéti | särata iti | tatra tatra vividha-karma-miçritaà sädhäraëaà ca vartate | atra ca kevalaà tad eva viçiñöaà lekhyam iti ||2||

kärttike’smin viçeñeëa nityaà kurvéta vaiñëavaù |

dämodarärcanaà prätaù snäna-däna-vratädikam ||3||

taträdau kärttika-kåtya-niyama-nityatäà likhiñyan tad-arthaà saìkñepeëa tatra nitya-kåtyaà dina-viçeña-kåtyaà ca likhati—kärttika iti dväbhyäm | ädi-çabdena dépa-däna-rätri-çeña-jägaraëädi | tac ca sarvaà saviçeñam agre vyaktaà bhävi ||3||
tathä dina-viçeñe yad-bhagavat-püjanädikam |

kuryäd vidhi-viçeñeëa lekhyam agre vivicya tat ||4||

tatheti samuccaye | dina-viçeñe kåñëäñöamy-ädau | ädi-çabdena snänädi ||4||

atha kärttika-vrata-nityatä 

skände brahma-närada-saàväde—

duñpräpyaà präpya mänuñyaà kärttikoktaà caren na hi |

dharmaà dharma-bhåtäà çreñöha sa mätå-pitå-ghätakaù ||5||

avratena kñiped yas tu mäsaà dämodara-priyam |

tiryag yonim aväpnoti sarva-dharma-bahiñkåtaù ||6||

kärttike uktaà kåtyatvenäbhimataà dharmaà vratädikaà yo näcaret, avratena vrataà vinä, vrataà cätränudaya-snänädi-niyamaù kiïcid bhakñya-tyäga-rüpa-niyamo vä | tatra ca sadänudaya-snänädi-paräëäm anya-mäsato’tra kaçcit tat-tad-viçeño bhaikñyähäriëäà tatra tatroktänäà yati-prabhåténäà näma-saìkértanädi-niyama-viçeño jïeya iti dik ||5-6||

sa brahmahä sa go-ghnaç ca svarëasteyé sadänåté |
na karoti muni-çreñöha yo naraù kärttike vratam ||7||

anåté—mithyä-vädé ||7||
vidhavä ca viçeñeëa vrataà yadi na kärttike |

karoti muni-çärdüla narakaà yäti sä dhruvam ||8||

vrataà tu kärttike mäse yadä na kurute gåhé |

iñöäpürtaà våthä tasya yävad-ähüta-näraké ||9||

sampräpte kärttike mäse dvijo vrata-paräìmukhaù |

bhavanti vimukhäù sarve tasya deväù saväsaräù ||10||

iñövä ca bahubhir yajïaiù kåtvä çräddha-çatäni ca |

svargaà näpnoti viprendra akåtvä kärttike vratam ||11||

yatiç ca vidhavä caiva viçeñeëa vanäçramé |

kärttike narakaà yänti akåtvä vaiñëavaà vratam ||12||

vaiñëavam iti | svarüpa-nirdeçaù | sarvasyäpi kärttika-vratasya viñëu-paratvät ||12||

vedair adhétaiù kià tasya puräëa-paöhanaiç ca kim |

kåtaà yadi na viprendra kärttike vaiñëavaà vratam ||13||

janma-prabhåti yat puëyaà vidhivat samupärjitam |

bhasmébhavati tat sarvaà kåtvä kärttika-vratam ||14||

yad-dattaà ca paraà japtaà kåtaà ca sumahat tapaù |

sarvaà viphalatäm eti akåtvä kärttike vratam ||15||

sapta-janmärjitaà puëyaà våthä bhavati närada |

akåtvä kärttike mäsi vaiñëavaà vratam uttamam ||16||

päpa-bhütäs tu te jïeyä loke martyä mahä-mune |

vaiñëaväkhyaà vrataà yais tu na kåtaà kärttike çubham ||17||

kià ca—
akåtvä niyamaà viñëoù kärttikaà yaù kñipen naraù |

janmärjitasya puëyasya phalaà näpnoti närada ||18||

kià ca—
niyamena vinä caiva yo nayet kärttikaà mune |

cäturmäsyaà tathä caiva brahmahä sa kulädhamaù ||19||

tathä cäturmäsyam iti cäturmäsya-vratasyäpi nityatvaà darçayitvä dåñöäntatvenätrodähåtam iti | evam agre’pi ||19||
kià ca—
piëòa-dänaà pitèëäà pitå-pakñe na vai kåtam |

vrataà na kärttike mäsi çrävaëyäm åñi-tarpaëam ||20||

caitre nändolito viñëur mägha-snänaà na saj-jale |

na kåtämarddaké puñye çrävaëe rauhiëäñöamé ||21||

ämarddaké—ämarddaké-vratam | evam agre’pi ||21||

saìgame na kåtä yena dvädaçé çravaëänvitä |

ktra yäsyanti te müòhä nähaà vedmi kali-priya ||22||

pädme ca çré-närada-çaunakädi-muni-gaëa-saàväde—

mänuñaù karma-bhümau yaù kärttikaà nayate mudhä |

cintämaëià kare präpya kñipyate kardamämbuni ||23||

mudheti niyamaà vinety arthaù ||23||
niyamena vinä vipräù kärttikaà yaù kñipen naraù |

kåñëaù paräì-mukhas tasya yasmäd ürjo’sya vallabhaù ||24||

atha tatra viçeñeëa snäna-dänädi-sat-karma-nityatä

skände tatraiva—
yair na dattaà hutaà japtaà na snänaà na harer vratam |

na kåtaà kärttike putra dvijäs te vai narädhamäù ||25||

evaà sämänyato vratasya nityatäà likhitvedänéà dänädi-karma-viçeñasya likhati—yair na dattam ity ädi ñaòbhiù | snänam iti päöhe snapanam ity arthaù | tenäpi püjaiva lakñyate | vrataà kåcchrädi kiïcid bhakñya-tyägädi vä | kià vä, dattädi-rüpam etad dharer vratam, putra he çré-närada ||25||

kià ca—
yair na dattaà hutaà japtaà kärttike na vrataà kåtam |

tenätmä härito nünaà na präptaà prärthitaà phalam ||26||

kià ca—
sampräpte kärttike mäsi ye ratä na janärdane |

teñäà sauri-pure väsaù pitåbhiù saha närada ||27||

na ratäù püjädinä na bhaktä, prétià na kåtavanto vä ||27||

kià ca—
kärttike närcito yais tu bhakti-bhävena keçavaù |

narakaà te gamiñyanti yama-dütais tu yantritäù ||28||

bhaktau bhäva ekägratä, tenety arthaù ||28||

janma-koöi-sahasrais tu mänuñyaà präpya durlabham |

kärttike närcito viñëur häritaà tena janma vai ||29||

viñëoù püjä kathä viñëor vaiñëavänäà ca darçanam |

na bhavet kärttike yasya hanti puëyaà daçäbdikam ||30||

atha kärttika-mähätmyam

kärttikasya tu mähätmyaà präk sämänyena likhyate |

tato viçeñatas tatra karma-deçädi-bhedataù ||31||
tatra kärttike karmädi-bhedena yo viçeñas tena, ädi-çabdät térthädi ||31||

atha sämänyataù kärttika-mähätmyam

skände tatraiva—
kärttikasya tu mäsasya koöy-aàçenäpi närhati |

sarva-tértheñu yat snänaà sarva-däneñu yat phalam ||32||

kärttikasya kärttika-kåtya-mähätmyasya koöy-aàçänäm ekenäpy aàçena sarva-tértha-snänädi-phalaà samatäà närhatéty arthaù ||32||
ekataù sarva-térthäni sarve yajïäù sa-dakñiëäù |

ekataù puñkare väsaù kurukñetre himäcale ||33||

meru-tulya-suvarëäni sarva-dänäni caikataù |

ekataù kärttiko vatsa sarvadä keçava-priyaù ||34||

sarvadä kali-kälädäv api ||34||
yat kiïcit kriyate puëyaà viñëum uddiçya kärttike |

tad-akñayaà bhavet sarvaà satyoktaà tava närada ||35||

satyoktaà—satyam uktam ||35||
kärttikaà ### mäsaà sarva-mäseñu cottamam |

puëyänäà paramaà puëyaà pävanänäà ca pävanam ||36||
kärttikam uttamaà viddhéti çeñaù ||36||
kià ca—
yathä nadénäà viprendra çailänäà caiva närada |

udadhénäà ca viprarñe kñayo naivopapadyate ||37||

puëyaà kärttika-mäse tu yat kiïcit kriyate mune |

na tasyästi kñayo brahman päpasyäpy evam eva ca ||38||

papasyäpy evam iti | kärttike kåtasya päpasya kñayo nästéty arthaù | ataù kärttike yatnataù sarvathä päpaà pariharaëéyam iti bhävaù ||38||
na kärttika-samo mäso na kåtena samaà yugam |

na veda-sadåçaà çästraà na térthaà gaìgayä samam ||39||

kärttikaù pravaro mäso vaiñëavänäà priyaù sadä |

kärttikaà sakalaà yas tu bhaktyä seveta vaiñëavaù |

pitèn uddharate sarvän narakasthän mahä-mune ||40||

pädme ca—
tatraiva dvädaçeñv api mäseñu kärttikaù kåñëa-vallabhaù |

tasmin sampüjito viñëur alpakair apy upayanaiù |

dadäti vaiñëavaà lokam ity evam niçcitaà mayä ||41||

tatra çré-närada-çaunakädi-saàväda eva | upäyanaiù upacäraiù ||41||

yathä dämodaro bhakta-vatsalo vidito janaiù |

tasyäyaà tädåço mäsaù svalpam apy uru-kärakaù ||42||

durlabho mänuño deho dehinäà kñaëa-bhaìguraù |

taträpi durlabhaù kälaù kärttiko hari-vallabhaù ||43||

dépenäpi hi yaträsau préyate harir éçvaraù |

su-gétam ca dadaty eva para-dépa-prabodhanat ||44||

atha tatra vrata-mähätmyam  
skände tatraiva—
vratänäm iha sarveñäm eka-janmänugaà phalam |

kärttike tu vratasyoktam phalaà janma-çatänugam ||45||

vrataà kärttika-kåtya-niyamas tasya yat phalaà kärttika-vratotpannaà puëyaà taj-janma-çatäny anugacchatéty arthaù | päöhäntare tu tathaivärthaù ||45||

akrüra-térthe viprendra kärttikyäm samupoñya ca |

snätvä yat phalam äpnoti tac chrutvä vaiñëavaà vratam ||46||

vaiñëavaà vrataà kärttika-niyamaà çrutväpi tad äpnoti ||46||

väräëasyäà kurukñetre naimiñe puñkare’rbude |

gatvä yat phalam äpnoti vrataà kpitååtvä tu kärttike ||47||

aniñövä ca sadä yajïair na kåtvä pitåbhiù svadhäm |

vratena kärttike mäsi vaiñëavaà tu padaà vrajet ||48||

pitåbhiù pitåbhyaù | yady akaraëädinä pätityaà sücitam | tathäpi kärttika-vratena vaiñëavaà padaà yäti ||48||
pravåttänäà ca bhakñyäëäà kärttike niyame kåte |

avaçyaà kåñëa-rüpatvam präpyate muktidaà çubham ||49||

pravåttänäà nityaà bhakñyamäëäm ity arthaù | niyame saìkoce kiïcit tyäge kåte satéty arthaù | kåñëa-rüpatvaà kåñëa-särüpyam | muktidaà saàsära-duùkha-mocanam, çubhaà parama-maìgalam, sukha-ghanam ity arthaù | tatraiva çré-rukmäìgada-mohiné-saàväde tu mukti-sädhakam iti päöhe muktiù sädhikä yasya tat | yad vä, akära-praçleñeëa amuktiù kåñëe na tyägas tat-sädhakam ||49||

kià ca—
brähmaëaù kñatriyo vaiçyaù çüdro va muni-sattama |

viyonià na vrajaty eva vrataà kåtvä tu kärttike ||50||

viyonià kujanma päpair arjitair api na präpnoti ||50||

kià ca— 
kärttike muni-çärdüla sva-çaktyä vaiñëavaà vratam |
yaù karoti yathoktaà tu muktis tasya kare sthitä ||51||

su-puëye kärttike mäsi devarñi-pitå-sevite |

kriyamäëe vrate nåëäà sv-alpe’pi syän mahä-phalam ||52||

atha tatra karma-viçeña-mähätmyam  
skande tatraiva—
dänaà dattaà hutaà japtaà tapaç caiva tathä kåtam |

tad akñaya-phalaà proktaà kärttike ca dvijottama ||53||

déyata iti dänam annädi ||53||
kià ca—
yat kiïcit kärttike dattaà viñëum uddiçya mänavaiù |

tad akñayaà labhyate vai anna-dänaà viçeñataù ||54||

kià ca—
yas tu saàvatsaraà purnam agnihotram upäsate |

kärttike svastike kåtvä samam etan na saàçayaù ||55||

yaç ca kärttike svastikaà kåtvä sthitaù | kuryäd iti vä päöhaù ||55||

kärttike yä karoty evaà keçavälaya-maëòalam |

svarga-sthä çobhate sä su kapoté pakñiëé yathä ||56||

yaù karoti naro nityaà kärttike patra-bhojanam |

na sa durgatim äpnoti yävad indraç caturdaça ||57||

janma-prabhåti yat päpaà mänavaiç ca kåtaà bhavet |

tat sarvaà näçam äpnoti brahma-patreñu bhojanät ||58||

brahma paläça-våkñas tasya putreñu ||58||
sarva-käma-phalaà tasya sarva-tértha-phalaà labhet |

na väpi narakaà paçyed brahma-patreñu bhojanat ||59||

brahma caiña småtiù säkñät paläçaù sarva-käma-daù |

madhyamaà varjitaà patram çüdrasya muni-sattama |

bhuïjan narakam äpnoti yävad indraç caturdaça ||60||

tila-dänaà nadé-snänaà sat-kathä sädhu-sevanam |

bhojanaà brahma-patreñu kärttike mukti-däyakam ||61||

jägaraà kärttike mäsi yaù karoty aruëodaye |

dämodarägre viprendra go-sahasra-phalaà labhet ||62||

jägaraà paçcime yäme yaù karoti mahä-mune |

kärttike sannidhau viñëos tat-padaà kara-saàsthitam ||63||

paçcime antye tasya viñëoù padam | tasya kara-saàsthitam ||63||

sädhu-sevä gaväà gräsaù kathä viñëos tathärcanam |
jägare paçcime yäme durlabhaù kärttike kalau ||64||

durlabhaù mahä-bhägyenaiva sidhyatéty arthaù ||64||

kià ca—
jala-dhenu-sahasraà ca våña-saàsthe diväkare |

toyaà dattvä yad äpnoti snänaà kåtvä tu kärttike ||65||

sannihatyäà kurukñetre rähu-graste diväkare |

sürya-vareëa yat snänaà tad ekähena kärttike ||66||

sannihatyä näma hradas täà präpyety arthaù ||66||

pitèn uddiçya yad dattaà kärttike kåñëa-vallabhe |

annodakaà muni-çreñöha akñayaà jäyate nåëäm ||67||

kià ca—
géta-çästra-vinodena kärttikaà yo nayen naraù |

na tasya punar ävåttir mayä dåñöä kali-priya ||68||

kià ca—
pradakñiëaà ca yaù kuryät kärttike viñëu-sadmani |

pade pade’çvamedhasya phala-bhägé bhaven naraù ||69||

gétaà vädyaà ca nåtyaà ca kärttike purato hareù |

yaù karoti naro bhaktyä labhate cäkñayaà padam ||70||

harer näma-sahasräkhyaà gajendrasya ca mokñaëam |

kärttike paöhate yas tu punar janma na vindate ||71||

kärttike paçcime yäme stavaà gänaà karoti yaù |

vasate çvetadvépe tu pitåbhiù saha närada ||72||

naivedya-dänena tu hareù kärttike yava-saìkhyayä |

yugäni vasate svarge tävanti muni-sattama ||73||

aguruà tu sa-karpüraà yo dahet keçavägrataù |

kärttike tu muni-çreñöha yugänte na punar bhavaù ||74||

yugänte’pi sati ||74||
kià ca—
niyamena kathaà viñëor ye çåëvanti ca bhävitaù |

çlokärdhaà çloka-pädaà vä kärttike go-çataà phalam ||75||

bhävitä bhäva-yuktäù | yeñäà go-çata-däna-phalaà syät ||75||

sarva-dharmän parityajya kärttike keçavägrataù |

çästrävataranaà puëyaà çrotavyaà ca mahä-mune ||76||

viçeñataù kärttike sadbhiù saha bhagavat-kathä-mähätmyam äha—sarveti païcabhiù ||76||

çreyasä lobha-buddhyä vä yaù karoti hareù kathäm |

kärttike muni-çärdüla kulänäà tärayec chatam ||77||

nityaà çästra-vinodena kärttikaà yaù kñipen naraù |

nirdahet sarva-päpani yajïäyuta-phalaà labhet ||78||

na tathä tuñyate dänair na yajïair go-gajädikaiù |

yathä çästra-kathäläpaiù kärttike madhusüdanaù ||79||

kärttike muni-çärdüla yaù çåëoti hareù kathäm |

sa nistarati durgäëi janma-koöi-çatäni ca ||80||

durgäni äpadaù ||80||
yaù paöhet präyato nityaà çlokaà bhägavataà mune |

añöädaça-puräëänäà kärttike phalam äpnuyät ||81||

bhägavataà bhagavat-paraà bhägavatéyaà vety arthaù ||81||

kià ca—
sarvän dharmän parityajya iñöäpürtädikän naraù |

kärttike parayä bhaktyä vaiñëavaiù saha saàvaset ||82||

ata eva viçeñataù sat-saìga-mähätmyam äha—sarvän iti ||82||

pädme ca tatraiva—
kärttike bhümi-çäyé yo brahmacäré haviñya-bhuk |

paläça-patraà bhuïjäno dämodaram athärcayet ||83||

sa sarva-pätakaà hitvä vaikuëöhe hari-sannidhau |

modate viñëu-sadåço bhajanänanda-nirvåtaù ||84||

viñëu-sadåçaù särüpyädi-präpteù ||84||
kià ca—
kärttikaà sakalaà mäsaà prätaù-snäyé jitendriyaù |

japan haviñya-bhug däntaù sarva-päpaiù pramucyate ||85||

kärttikaà tu naro mäsaà yaù kuryäd eka-bhojanam |

çüraç ca bahu-véryaç ca kértimämç ca sa jäyate ||86||

däntaù jita-krodhädiù | çänta iti vä päöhaù | çüraù sarva-çaktimän | bahuvéryaù mahä-paräkramaù ||85-86||
kià ca—
paläça-patra-bhojo ca kärttike puruño naraù |

niñpäpaù syät tu naivedyaà harer bhuktvä vimucyate |

madhya-stham aéçvaraà patraà varjayed brähmaëetaraù ||87||

kià ca—
aparädha-sahasräëi pätakäni mahänty api |

kñamate’sya harir devaù püjite kärttike prabhuù ||88||

naivedyaà päyasaà viñëoù priyaà khaëòaà ghåtänvitam |

vibhajya tac ca bhuïjäno yajïa-sämyaà dine dine ||89||

yajïa-sämyaà yajïa-sama-phalaà labhata iti çeñaù ||89||

tatraiva çré-kåñëa-satya-saàväde—

snänaà jägaraëaà dépaà tulasé-vana-pälanam |

kärttike ye prakurvanti te narä viñëu-mürtayaù ||90||

snänaà jägaraëaà nityaà rätry-antaryäm-viñayakam | viñëu-mürtayo viñëu-särüpyaà präpnuvantéty artham ||90||
itthaà dina-trayam api kärttike ye prakurvate |

devänäm api te vandyäù kià yair äjanma tat kåtam ||91||

tatraiva kärttika-vratäìgäni

hari-jägaraëaà prätaù snänaà tulasé-sevanam |

udyäpanaà dépa-dänaà vratäny etäni kärttike ||92||

païcabhir vratakair ebhiù sampürëaà kärttike vraté |

phalam äpnoti tat proktaà bhukti-mukti-phala-pradam ||93||

viñëoù çivasya vä kuryäd älaye hari-jägaram |

kuryäd açvattha-mule vä tulasénäà vaneñu ca ||94||

äpad-gato yadäpy ambho na labhet savanäya saù |

vyädhito vä punaù kuryäd viñëor nämäpamärjanam ||95||

udyäpanaà vidhià kartum açakto vä vrate sthitaù |

brähmaëän bhojayec chaktyä vrata-sampürëa-hetave ||96||

açakto dépa-dänasya para-dépän prabodhayet |

teñäà vä rakñaëaà kuryäd vätädibhyaù prayatnataù ||97||

abhäve tulasénäà ca püjayed vaiñëavaà dvijam |

sarväbhäve vraté kuryäd brähmaëänäà gaväm api |

seväà vä bodhi-vaöayor vrata-sampürëa-hetave ||98||
atha tatra dépa-däna-mähätmyaà  
skände tatraiva—
kalpa-koöi-sahasräëi pätakäni bahüny api |

nimeñärdhena dépasya vilayaà yänti kärttike ||99||

kalpa-koöi-sahasräëi vyäpya yäni pätakäni | kåtvä iti päöhe sthitänéti çeñaù | bahüni mahänty api vividhäny apéti vä ||99||
kià ca—
çåëu dépasya mähätmyaà kärttike keçava-priyam |

dépa-dänena viprendra na punar jäyate bhuvi ||100||

ravi-grahe kurukñetre narmadäyäà çaçi-grahe |

tat phalaà koöi-gunitaà dépa-dänena kärttike ||101||

kurukñeträdau viñaye ravi-grahaëädau dänädinä yat phalam ||101||

ghåtena dépako yasya tila-tailena vä punaù |

jvalate muni-çärdüla açvamedhena tasya kim ||102||

mantra-hénaà kriyä-hénaà sauca-hénaà janärdane |

sarvaà sampürëataà yäti kärttike dépa-dänataù ||103||

manträdi-hénaà janärdane yat karma tat | yad vä, janärdane dépa-dänata iti sambandhaù ||103||

teneñöaà kratubhiù sarvaiù kåtaà térthävagähanam |

dépa-dänaà kåtaà yena kärttike keçavägrataù ||104||

tävad garjanti puëyäni svarge martye rasätale |

yävan na jvalate jyotiù kärttike keçavägrataù ||105||

jyotiù dépaù ||105||
çrüyate cäpi pitåbhir gäthä gétä purä dvija |

bhaviñyati kule’smäkaà pitå-bhaktaù suto bhuvi ||106||

kärttike dépa-dänena yas toñayati keçavam |

muktià präpsyämahe nünaà prasädäc cakra-päëinaù ||107||

kià ca—
meru-mandara-mäträëi kåtvä päpäny açeñataù |

dahate nätra sandeho dépa-dänät tu kärttike ||108||

gåhe väyatane väpi dépän dadyäc ca kärttike |

purato väsudevasya mahä-phala-vidhäyinaù ||109||

äyatane devälaye | väsudevasya purato dépaà dadyät | mahä-phalaà vaikuëöh-loka-präpti-lakñaëaà tad-vidhäyina iti dépa-däna-mähätmyaà sücitam ||109||

sa jäto mänuñe loke sa dhanyaù sa ca kértimän |

pradattaù kärttike mäsi dépo vai madhuhägrataù ||110||

nimiñärdhärdha-mätreëa dépa-dänena kärttike |

na tat kratu-çataiù präpyaà phalaà tértha-çatair api ||111||

nimiñärdhärdha-gätrena yat syät ||111||
sarvänuñöhäna-héno’pi sarva-päpa-rato’pi san |

püyate nätra sandeho dépaà dattvä tu kärttike ||112||

tan nästi pätakaà kiïcit triñu lokeñu närada |

yan na çodhayate dépaù kärttike keçavägrataù ||113||

purato väsudevasya dépaà dattvä tu kärttike |

präpnoti çäçvataà sthänaà sarva-bädhä-vivarjitam ||114||

yaù kuryät kärttike mäsi karpüreëa tu dépakam |

dvädaçyäà ca viçeñeëa tasya puëyaà vadämi te ||115||

kule tasya prasütä ye ye bhaviñyanti närada |

samatitäç ca ye kecid yeñäà saìkhyä na vindate ||116||

kréòitvä su-ciraà kälaà deva-loke yadåcchayä |

te sarve muktim äyänti prasädäc cakra-päëinaù ||117||
kià ca—
dyüta-vyäjena viprendra kärttike keçavälayam |

dyotayed yo mahä-bhäga punäty äsaptataà kulam ||118||

kärttike dépa-dänaà tu kuryäd yo vaiñëavälaye |

dhanaà putro yaçaù kértir bhavet tasya ca sarvadä ||119||

yathä ca mathanäd vahniù sarva-käñöheñu dåçyate |

tathä ca dåçyate dharmo dépa-däne na saàçayaù ||120||

idänéà mähätmya-dväraiva nityatäm abhipraiti—yatheti tribhiù | sarva-käñöheñu sthito’pi vahnir yathä mathanäd eva dåçyate | prakaöo bhavati | tathä sarva-karmasu sthito’pi dharmo dépa-däne saty eva dåçyate | nänyathä atra ca saàçayo nästi | ato dépa-dänaà vinä sarva-dharmo viphalaù syäd ity arthaù ||120||
kià ca—
nirdhanenäpi viprendra kåtvä caivätma-vikrayam |

kartavyaà dépa-dänaà tu yävat kärttika-pürëimä ||121||

vaiñëavo na sa mantavyaù sampräpte kärttike mune |

yo na yacchati müòhätmä dépaà keçava-sadmani ||122||

ätma-vikrayaà kåtvä vetanädikaà kåtväpi | vaiñëavänäà caitad ävaçyakam ity äha—vaiñëava iti ||122||

näradéye çré-rukmäìgada-mohiné-saàväde—

ekataù sarva-dänäni dépa-dänäni caikataù |

kärttike na samaà proktaà dépa-do hy adhikaù småtaù ||123||

etat karma-dvayaà samaà na proktaà brahmädibhiù ||123||

pädme ca tatraiva—
kärttike’khaëòa-dépaà yo dadäti hari-sannidhau |

divya-känti-vimänägre ramate sa hareù pure ||124||

akhaëòa-dépo rätrià dinam avicchedena yo jvalati tam ||124||

atha yatra pradépa-prabodhana-mähätmyam  
skände tatraiva—

pitå-pakñe’nna-dänena jyaiñöhäñäòhe ca väriëä |

kärttike tat phalaà puàsäà para-dépa-prabodhanät ||125||

astu tävad dépa-däna-mähätmyam, kärttike para-dépa-prabodhanenäpi kåtärthatä syäd ity äha—pitå-pakña iti païcabhiù ||125||

bodhanät para-dépasya vaiñëavänäà ca sevanät |

kärttike phalam äpnoti räjasüyäçvamedhayoù ||126||

dépamänaà tu ye dépaà bodhayanti harer gåhe |

pareëa nrpa-çärdüla nistérëä yama-yätanä ||127||

pareëa déyamänam ||127||

na tad bhavati viprendra iñöair api mahä-makhaiù |

kärttike yat phalaà proktaà para-dépa-prabodhanät ||128||

ekädaçyäà parair dattaà dépaà prajvalya müñikä |

mänuñyaà durlabhaà präpya paräm gatim aväpa sä ||129||

tat phalaà säkñäd dåñöam evästéty äha—ekädaçyäm iti | ayam itihäñaç ca pädme kärttika-mähätmye prasiddha eva ||129||
atha çikhara-dépa-mähätmyam  
skände tatraiva—

yadä yadä bhäsayate dépakaù kalasopari |

tadä tadä muni-çreñöha dravate päpa-saïcayaù ||130||

kalaso yaù präsädopari vartate | tasyopari bhäsayate | diçaù prakäçayati | svärthe vä in bhäsata ity arthaù ||130||

yo dadäti dvijätibhyo mahém udadhi-mekhaläm |

hareù çikhara-dépasya kaläà närhati ñoòaçém ||131||

kaläm aàçaà närhati | tat-sadåçam api phalaà näpnotéty arthaù | evam agre’pi ||131||

yo dadäti gaväà koöià sa-vatsaà kñéra-saàyutam |

hareù çikhara-dépasya kaläà närhati ñoòaçém ||132||

sarvasva-dänaà kurute vaiñëavänäà mahä-mune |

keçavopari dépasya kaläà närhati ñoòaçém ||133||
vaiñëavänäà vaiñëavebhyaù ||133||

kià ca—

yaù karoti paraà dépaà mülyenäpi mahä-mune |

çikharopari madhye ca kulänäà tärayec chatam ||134||

vimänaà jyotiñä déptaà ye nirékñyanti kärttike |

keçavasya mahä-bhaktyä kule teñäà na näraké ||135||

astu tävac chikhara-dépasya däna-mähätmyam, tad-darçanäd api kåtärthatä syäd ity äha—vimänam iti | keçavasya vimänaà vimänavad äkäçagam uccataraà präsädam ity arthaù ||135||

divi devä nirékñyante viñëu-dépa-pradaà naram |

kadä bhaviñyaty asmäkaà saìgamaù puëya-karmaëä ||136||

ata eva divi sthitä nirékñante | puëya-karmaëä dépa-dänena nareëa saha ||136||

kärttike kärttikéà yävat prasädopari dépakam |

yo dadäti muni-çreñöha tasyendratvaà na durlabham ||137||

atha tatra dépa-mala-mähätmyaà

skände tatraiva—

dépa-paìkteç ca racanaà sa-bähyäbhyantare hareù |

viñëor vimäne kurute sa naraù çaìkha-cakra-dhåk ||138||

sa-bähyäbhyantare vimänasya bahir-antaç cety arthaù | çaìkha-cakra-dhåk särüpyaà präpnotéty arthaù ||138||

dépa-paìkteç ca racanaà kurute keçavälaye |

tasyänvaye prasütänäà lakñaëaà narakaà na hi ||139||

viñëor vimänaà dépäòhyaà sa-bähyäbhyantare mune |

dépodyata-kare märge tena präptaà paraà padam ||140||

dépäòhyaà yena kåtam iti çeñaù ||140||

bhaviñye ca—

yaù kuryät kärttike mäsi çobhanaà dépa-mälikäm |

prabodhe caiva dvädaçyäm ekädaçyäà viçeñataù ||141||

süryäyuta-prakäças tu tejasä bhäsayan diçaù |

tejo-räçi-vimäna-stho jagad uddyotayaàs tviñä ||142||

yävat pradépa-saìkhyä tu ghåtenäpürya bodhitä |

tävad varña-sahasräëi viñëu-loke mahéyate ||143||

bodhitä prajvälitä | bodhitänäà pradépänäà yävaté saìkhyä ity arthaù ||143||

pädme tatraiva—

uccaiù pradépam äkäçe yo dadyät kärttike naraù |

sarvaà kulaà samuddhåtya viñëu-lokam aväpnuyät ||144||

viñëu-keçavam uddiçya dépaà dadyät tu kärttike |

äkäça-sthaà jala-sthaà ca çåëu tasyäpi yat phalam ||145||

asyäpi yat phalaà tat çåëuta | bho vipräù ||145||

dhanaà dhanyaà samåddhiç ca putravän éçvaro grhe |

locane ca çubhe tasya vidvän api ca jäyate ||146||

kià ca—

vipra-veçmani yo dadyät kärttike mäsi dépakam |

agniñöoma-phalaà tasya pravadanti manéñiëaù ||147||

evam äkäçe jvalad-dépa-däna-mähätmyaà likhitvä ädi-çabda-likhanena gåhétaà brähmaëa-gåhädau dépa-däna-mähätmyaà likhati—vipreti dväbhyäm ||147||

catuñpatheñu rathyäsu brähmaëävasatheñu ca |

våkña-müleñu goñöheñu käntäre gahaneñu ca |

dépa-dänäd dhi sarvatra mahä-phalam aväpnuyät ||148||

rathyäsu räja-märgeñu ||148||

äkäça-dépa-däna-mantraù  
tatraiva—

dämodaräya nabhasi tuläyäà lolayä saha |

pradépaà te prayacchämi namo’nantäya vedhase ||149|| iti |
tuläyäà kärttike ity arthaù | lolayä lakñmyä | yad vä, lakñmy-aàçakatväbhipräyeëa prema-viçeñeëa vä caïcalayä, a-kära-praçleñeëa vä dhérayä çré-rädhayä saha sahitäya ||149||

atha deça-viçeñe kärttika-mähätmya-viçeñaù  
pädme tatraiva—

yatra kuträpi deçe yaù kärttika-snäna-dänataù |

agnihotra-sama-phalaù püjäyäà ca viçeñataù ||150||

kurukñetre koöi-guëo gaìgäyäà cäpi tat-samaù |

tato’dhikaù puñkare syäd dvärakäyäà ca bhärgava |

kåñëa-sälokya-do mäsaù püjä-snänaiç ca kärttikaù ||151||

bhärgava he çaunaka ! dvärakäyäà ca kåñëa-sälokyadaù ||151||

anyaù püryäs tat-samänä munayo mathuräà vinä |

dämodaratvaà hi hares tatraiväséd yataù kila ||152||

he munayaù ! anyä ayodhyädayaù | tatra mathuräyäà kärttike ca ||152||

mathuräyäà tataç corje vaikuëöha-préti-vardhanaù |

kärttike mathuräyäà vai paramävadhir iñyate ||153||

vaikuëöhe çré-kåñëe prétiù premä, tasya vardhanaù atiçayenotpädakaù | ata eva parmävadhiù phale parama-käñöhäà präpta ity arthaù ||153||

yathä mäghe prayägaù syäd vaiçäkhe jähnavé yathä |

kärttike mathurä sevyä taöotkarñaù paro na hi ||154||

tataù kärttike mathurä-sevanät | visarga-lope’pi sandhir ärñaù | tatheti päöhe’pi sa evärthaù ||154||

mathuräyäà narair ürje snätvä dämodaro’rcitaù |

kåñëa-rüpä hi te jïeyä nätra käryä vicäraëä ||155||

narair yaiù | kåñëaà rüpayanti paçyantéti tathä te | yad vä, kåñëavat püjyä iti bhävaù | yad vä, tat-särüpyaà präptä iti jïeyä ity arthaù ||155||

durlabhaù kärttiko viprä mathuräyäà nåëäm iha |

yaträrcitaù svakaà rüpaà bhaktebhyaù samprayacchati ||156||

bhuktià muktià harir dadyäd arcito’nyatra sevinäm |

bhaktià ca na dadäty eña yato vaçya-karé hariù ||157||

anyatra çré-mathurä-vyatirikta-sthäne | sevinäm arcanädi-käriëäà tebhyaù ||157||

sa tv aïjasä harer bhaktir labhyate kärttike naraiù |

mathuräyäà sakåd api çré-dämodara-püjanät ||158||

mantra-dravya-vihénaà ca vidhi-hénaà ca püjanam |

manyate kärttike devo mathuräyäà yad-arcanam ||159||

tac ca yathä-kathaïcit püjanena sidhyed ity äha—mantreti ||159||

yasya päpasya yujyeta maraëäntä viniñkåtiù |

tac-chuddhy-artham idaà proktaà präyaçcittaà su-niçcitam ||160||

na cätra kathaïcit päpe jäte’pi präyaçcittäntaräpekñyety äha—yasyeti särdhena ||160||

kärttike mathuräyäà vai püjanäd darçanaà dhruvaù |

çéghraà sampräptavän balo durlabhaà yoga-tat-paraiù ||161||

tat phalaà ca na kevalaà çästra-pramäëakam, kintu säkñäd-anubhava-pramäëakaà cety äha—kärttika iti | vai prasiddhau, yoga-tatparaiù sanakädibhir api durlabhaà çré-bhagavad-darçanaà bälo’pi çéghram eva mäsa-païcakena samyak prakarñeëa äptavän lebhe ||161||

sulabhä mathurä bhümau praty-abdaà kärttikas tathä |

tathäpi saàsarantéha narä müòhä bhavämbudhau ||162||

kåpayä tad-vimukhän çocann iväha—sulabheti païcabhiù | bhümau bhäratavarñe, madhya-deçäntarvartitvät ||162||

kià yajïaiù kià tapobhiç ca térthair anyaiç ca sevitaiù |

kärttike mathuräyäà ced arcyate rädhikä-priyaù ||163||

yajïädi-phalaà ca tenaiva sidhyed ity äha—kim iti | rädhikä-priyaù—çré-dämodaraù ||163||

yäni sarväëi térthäni nadä nadyaù saräàsi ca |

kärttike nivasanty atra mäthure sarva-maëòale ||164||

kärttike’nyatra gamanaà ca viphalam evety äçayenäha—yänéti ||164||

kärttike janma-sadane keçavasya ca ye naräù |

sakåt praviñöäù çré-kåñëaà te yänti param avyayam ||165||

astu tävat samasta-mathurä-sevanaà çré-dämodara-püjanaà vä | çré-bhagavaj-janma-sthäna-praveça-mätreëa çré-vaikuëöha-loka-präptir ity äha—kärttika iti ||165||

paropahäsam uddiçya kärttike hari-püjayä |

mathuräyäà labhed bhaktyä kià punaù çraddhayä naraù ||166|| iti |
taträçaktau ca yatra kuträpi çré-mathurä-madhye çré-kåñëa-püjäbhäsenäpi durlabhaà labhata ity äha—paropeti | atra ceti häsas tatraiva khyätaù | yathä, dhümrakeça-nämä mahä-pätaké räja-kumäraù piträ viväsito dasyu-våttyä krameëa våndävanaà gato mathurä-puryäà cauryärthaà gato veçä-ratas tat-prétyai våndävanäntarvarti-bhagavat-para-satya-vratäkhya-vipra-ceñöitam upahasan prabhäte räja-puruñaiù präpya hato dharmaräjena bahu-satkåtas tasmäd dharma-tattvaà prakäçya vaikuëöha-lokaà gataù iti ||166||

itthaà kärttika-kåtyäëi vyaktäny eva svato’bhavan |

tatra kiïcid viçeñeëa tad-vidhir likhyate’dhunä ||167||

itthaà mähätmyädi likhana-prakäreëa | ataç ca pürva-likhitäny anyäny api ca-kåtyäni jïeyänéti bhävaù ||167||
atha kärttika-kåtya-vidhiù

tatropakrama-kalaù  
çré-kåñëa-satyä-saàvädéya-kärttika-mähätmye—
açvinasya tu mäsasya ya çuklaikädaçé bhavet |

kärttikasya vratänéha tasyäà kuryäd atandritaù ||168||

nityaà jägaraëäyäntye yäme rätreù samutthitaù |

sucir bhütvä prabodhyäthä stotrair néräjayet prabhum ||169||
kärttike çeña-yäma-jägaraëasya mähätmya-viçeñoktes tatra viçeñato likhitam | evam agre’py ühyam | utthänädikaà cänyat sädhäraëam eveti dik ||169||

niçamya vaiñëavän dharmän vaiñëavaiù saha harñitaù |

kåtvä gétädikaà prätar devaà néräjayet prabhum ||170||
punar néräjayed iti maìgala-néräjanaà likhitam ||170||

nady-ädau ca tato gatväcamya saìkalpam äcaret |

prabhuà prärthyätha tasmai ca dadyäd arghyaà yathä-vidhi ||171||
yathävidhéty asya pürvaträpi sarvatraivänuñaìgaù | prätar utthänädi-vidhiç ca pürvam eva likhito’sti | apekñyas tad-viçeñas-tu tatra eva jïeyaù | atra ca madhye madhye kiïcid viçeña-likhanäya punas tat kiïcid ullikhitam ||171||
atha saìkalpa-mantraù

kärttike’haà kariñyämi prätaù-snänaà janärdana |

préty-arthaà tava deveça dämodara mayä saha ||172|| iti |
mä lakñméù | çré-rädhä-rüpä | tayä sahitasya tava préty-artham ||172||

atha prärthanä-mantraù
tava dhyänena deveça jale’smin snätum udyataù |
tvat-prasädäc ca me päpaà dämodara vinaçyatu ||173|| iti |
atha arghya-mantraù
vratinaù kärttike mäsi snänasya vidhivan mama |

dämodara gåhänärghyaà danujendra-nisüdana ||174||

nitye naimittike kåtsne kärttike päpa-çoñaëe |

gåhänärghyaà mayä dattaà rädhayä sahito hare ||175|| iti |
tilair älipya dehaà svaà nämoccaraëa-pürvakam |
snätvä sa-vidhinä sandhyäm upäsya gåham ävrajet ||176||
svaà svakéyaà dehaà näma çré-kåñëa-näräyaëety ädi | tad-uccäraëa-pürvakam ||176||

upalipyätha devägre nirmäya svastikaà prabhum |
tulasé-mälaté-padmägastya-puñpädinärcayet ||177|| 
ädi-çabdena ketaké-bilva-paträdi ||177||

nityaà vaiñëava-saìgatyä seveta bhagavat-kathäm |
sarpiñähar-nisaà dépaà tila-tailena cärcayet ||178||

viçeñataç ca naivedyäny arpayed arcayet tathä |

praëämämç ca yathä-çaktyä eka-bhaktädika-vratam ||179||

viçeñataù anya-mäsataù kiïcid ädhikyenottamatayä cety arthaù | tathä viçeñataù pramänäàç cärayet | yathä-çaktéty asya pürve pare’pi sarvatraiva sambandhaù | eka-bhakty-ädika-vratam apy äcaret | ädi-çabdena ekäntaropaväsädi ||179||

tathä ca pädme tatraiva—
prätar utthäya çaucädi kåtvä gatvä jaläçaye |

kåtvä ca vidhivat snänaà tato dämodarärcanam ||180||

sva-likhita-puräëoktibhiù pramäëayan paraà kåtya-vidhià darçayati—prätar ity ädinä bhävinéty antena ||180||

kià ca—
maunena bhojanaà käryaà kärttike vrata-dhäriëä |

ghåtena dépa-dänaà syät tila-tailena vä punaù ||181||

dinaà ca kåñëa-kathayä vaiñëavänäà ca saìgamaiù |
niyataà kärttike mäsi saìkalpa-vrata-pälanam ||182||
saìkalpasya vratasya ca | yad vä, saìkalpena yad gåhétaà vratam, tasya pälanam ||182||

açvine çukla-pakñasya prärambhe hari-väsare |

athavä paurëamäsétaù saìkräntau vä tulägame ||183||
vrata-grahaëa-kälam äha—äçvine iti | hari-väsare ekädaçyäm, tasya vaiñëava-pakñatväd ädau nirdeçaù | açaktyäpekñayä vikalpa uktaù ||183||

dépa-dänam akhaëòaà ca dadyäd vai viñëu-sannidhau |

devälaye tulasyäà vä äkäçe vä tad uttamam ||184||

kià ca—
rajataà kanakaà dépän mani-muktä-phalädikam |

dämodarasya prity-arthaà pradadyät kärttike naraù ||185||

skände ca çré-rukmäìgada-mohiné-saàväde—
na gåhe kärttike kuryäd viçeñeëa tu kärttikam |

térthe tu kärttikéà kuryät sarva-yatnena bhävini ||186|| iti |
atha kärttike varjyäni  
tatraiva brahma-närada-saàväde—
kärttike tu viçeñeëa räja-mäñämç ca bhakñayan |
niñpävän muni-çärdüla yävad ähüta-näraké ||187||
viçeñeëeti anyad api bhakñayan näraky eva | kärttike tu bhakñayan viçeñato yävad ähüta-närakéty arthaù ||187||
kaliìgäni paöoläni våntakaà sandhitäni ca |
na tyajet kärttike mäsi yävad ähüta-näraké ||188||
kärttike mäsi dharmätmä matsyaà mäàsaà na bhakñayet |
tatraiva yatnatas tyäjyaà çäçakaà çaukaraà tathä ||189||
tatraiveti dåçhäpekñayä mäàsaà ca na bhakñayed eva, yadi vä kaçcin mahä-roga-grastas tad-abhäväd vä rogé syät tadä tenäpi yatnataù çaça-çükarayor mäàsaà varjanéyam evety arthaù ||189||
kià ca—
parännaà para-çayyäà ca para-däraà paräìganäm |
sarvadä varjayet prajo viçeñeëa tu kärttike ||190||
kärttike tu viçeñeëa varjayed iti tat saìkalpädikam api na kuryäd ity arthaù ||190||

tailäbhyaìgaà tathä çayyäà parännaà käàsya-bhojanam |
kärttike varjayed yas tu paripürëa-vraté bhavet ||191||
sampräpte kärttike dåñövä parännaà yas tu varjayet |
dine dine tu kåcchrasya phalaà präpnoti mänavaù ||192||
tatraiva çré-rukmaìgada-mohiné-saàväde—
kärttike varjayet tailaà kärttike varjayen madhu |

kärttike varjayet käàsyaà kärttike çukla-sandhitam ||193||
çuklaà käïjikädi-paryuñitämla-dravyaà sandhitaà ca varjayet ||193||

na matsyaà bhakñayen mäàsaà na kaurmaà nänyad eva hi |

caëòälaù sa bhavet su-bhru kärttike mäàsa-bhakñaëät ||194||

pädme tatraiva –
tataù priyatamä viñëo rädhikä gopikäsu ca |

kärttike püjanéyä ca çré-dämodara-sannidhau ||195||

tataù pürva-janma-kåtärädhanäd dhetoù | gopikäsu madhye priyatamä | tad-våttaà ca tatraiva prärthitam | yathä çré-gopäla-devasya çré-mürteù saundarya-viçeñaà vilokya tena saha kréòitu-kämäàçenävatérya yoñid-viçeñeëa prema-nåtyädinä tam ärädhya tad-épsayä tad-yogya-tad-divya-rüpä bhütvä tad-eka-bhakta-çré-brähmaëam ädäya tena saha svayam eva sarväàçair avatérya gopa-çré-våñäbhänu-kanyäbhüd iti ||195||
dvijaà dämodaraà kåtvä tat-patnéà rädhikäà tathä |

kärttike püjanéyau tau väso’laìkära-bhojanaiù ||196||

rädhikä-pratimäà vipraù püjayet kärttike tu yaù |

tasya tuñyati tat-prétyai çrémän dämodaro harih ||197|| iti |

tasyäù çré-rädhikäyäù | prétyai santoñärtham ||197||
dämodaräñöakaà näma stotraà dämodarärcanam |

nityaà dämodaräkarñi paöhet satyavratoditam ||198||

nityaà paöhet | dämodaram äkrañöuà vaçékartuà çélam asya | satyavrata-näma-muninä uditaà proktam | yad vä, tasmäd uditaà pürva-siddham eväsmät prakaöatäà gatam ity arthaù ||198||

atha çré-dämodarastakam  
namäméçvaraà sac-cid-änanda-rüpaà
lasat-kuëòalaà gokule bhräjamänam |
yaçodä-bhiyolükhaläd dhävamänaà
parämåñöam atyantato drutya gopyä ||199||
çré-rädhä-sahitaà natvä çré-dämodaram éçvaram |
dämodaräñöaka-vyäkhyä dig eñä darçyate’dhunä ||
taträgre kim api prärthayitum ädau tasya tattva-rüpa-lélä-guëädi-viçeñeëotkarña-viçeñaà gokula-prakaöita-nija-bhagavattä-sära-sarvasva-bhütaà varëayan bhakty-ädau namaskaroti namäméti | tac ca maìgalärthaà sarva-karmasu präg eva däsya-viçeñeëa vidhänäd ädau nirdiñöam | kam ? éçvaraà sarva-çaktimantaà jagad-eka-näthaà nija-prabhuà vä | taträdyaù pakñaù stuty-ädi-çakty-arthaù, dvitéyaù parama-vandyatärthaù | antyaç ca bhakti-viçeñeëeti dik | katham-bhütam ? sac-cid-änanda-rüpaà sac-cid-änanda-ghana-vigraham ity arthaù | iti tattva-viçeñeëotkarña-viçeña uktaù | saundarya-viçeñeëotkarña-viçeñam äha—lasanté çré-yaçodä-bhiyä dhävamänät satata-bälya-kréòä-viçeña-paratvädau nirantaraà lolatayä gaëòayoù kréòanté kuëòale yasya tam | iti çré-mukhe çobhä-viçeña uktaù | yad vä, çré-gaëòa-cumbana-häsau bhägyataù kuëòalayoù sarva-vibhüñaëeñu mukhyatvät täbhyäà täni sarväëy evopalakñyante | tataç ca lasanté çobhamäne kuëòale yasmät taà bhüñaëa-bhüñaëäìgam ity arthaù | ata evoktaà çré-gopébhir daçama-skandhe—
trailokya-saubhagam idaà ca nirékñya rüpaà 
yad go-dvija-druma-mågän pulakäny abibhrat [bhä.pu. 10.29.40] iti |

uddhavena ca tåtéya-skandhe—
vismäpanaà svasya ca saubhagarddheù
paraà padaà bhüñaëa-bhüñaëäìgam [bhä.pu. 3.2.12] iti |
parivära-viçeñeëotkarña-viçeña-prakaöanena gokulasya sväbhävika-çobhä-viçeñeëa vä çobhamänam | tac ca çré-daçama-skandhädau—
cakäsa gopé-pariñad-gato’rcitas 
trailokya-lakñmy-eka-padaà vapur dadhat [bhä.pu. 10.32.14] ity ädinoktam |

lélä-viçeñeëotkarña-viçeñam äha—yaçodeti särdhena | yaçodäyä mätuù sakäçäd bhiyä dadhi-bhäëòa-bhedanädy-aparädha-kåta-bhétyä udükhalät çik-sthita-navanéta-cauryärtham udvartya tale samärüòhäd udükhalataù dhävamänaà tvayäpasarantam | ataç ca viçeñäpekñakair daçama-skandha-navamädhyäyoktam—
ulükhaläìghrer upari vyavasthitaà
markäya kämaà dadataà çici sthitam |
haiyaìgavaà caurya-viçaìkitekñaëaà
nirékñya paçcät sutam ägamac chanaiù ||
täm ätta-yañöià prasamékñya satvaras
tato’varuhyäpasasära bhétavat |
gopy anvadhävan na yam äpa yoginäà
kñamaà praveñöuà tapaseritaà manaù || [bhä.pu. 10.9.8-9] ity ädy anusandheyam |
tataç ca atyantato drutya vegena dhävitvä | samäsaika-padyena yavädeçaù | gopyä çré-yaçodayä parä ämåñöaà påñöhato dhåtam | atra ca atyantato drutyety anena çré-yaçodäyä api stana-nitamba-gauravädi-saundarya-viçeñaù sneha-viçeñaç ca sücitaù | gopyeti premokti-paripäöyä gopa-jäténäm eva tädåçaà mahä-saubhägyam iti dhvanitam | parämåñöam ity anena tasyäà bhagavataù sneha-viçeño dhvanita iti dik | atra ca—
anvaïcamänä janané båhac-calac-
chroëé-bharäkränta-gatiù sumadhyamä |
javena visraàsita-keça-bandhana-
cyuta-prasünänugatiù parämåçat || [bhä.pu. 10.9.10] ity artho’nusandheyaù ||199||
rudantaà muhur netra-yugmaà mrjantaà
karämbhoja-yugmena çatäìka-netram |
muhuù çväsa-kampa-trirekhäìka-kaëöha-
sthita-graiva-dämodaraà bhakti-baddham ||200||

tad-anantara-lélä-viçeñaà vadan—
kåtägasaà taà prarudantam akñiëé
kañantam aïjan-mañiëé sva-päëinä |
udvékñamäëaà bhaya-vihvalekñaëaà
haste gåhétvä bhiñayanty avägurat || [bhä.pu. 10.9.11] 
ity artham äha—rudantam iti | mätå-haste ñañöià dåñövä tayä täòanam äçaìkya bhétatvädi-pradarçanena tat-pariharaëäya krandantam | ata eva karämbhoja-yugmena netra-yugmaà måjantaà yugapan märjayantam | etac ca bälya-lélä-viçeña-svabhävataù | yad vä, bhayäveçena sady’nugacchato’çruëo niñkäsanärtham | yad vä, açru-dhäräpasaraëärtham iti dik | yataù sätaìke sa-çaìke netre api | kià punar mano yasya tam | yad vä, sa-bhaya-nirékñaëa-netra-yugam ity arthaù | tataç ca täòana-parihärärtham idam api léläntaram ühyam | 
kià ca, muhuù-çväsena rodanäveça-kåtena kampat kampyamänam | trirekhäìke kambuvad rekhä-traya-cihne kaëöhe sthitaà graivaà graiveyakaà sarvaà grévä-bhüñaëaà muktä-härädi yasya | däma udare yasya | anena ca—gopikolükhale dämnä babandha präkåtaà yathä || [bhä.pu. 10.9.14] ity uktam | dämnodare ulükhae cobhayato bandhanam uktam | tad eväbhivyaïjayan bhakta-vaçyatä-viçeñeëotkarña-viçeñam äha—uktyaiva mätuù sva-viñayakayä tasya vä mätå-viñayakayä baddhaà svékåta-bandhanam, na tu päça-varga-balät, sarvataù samuccitair apy anantaiù päçair nyüna-dvy-aìguläpüraëät | tac coktam—
tad däma badhyamänasya svärbhakasya kåtägasaù |
dvy-aìgulonam abhüt tena sandadhe’nyac ca gopikä ||
yadäsét tad api nyünaà tenänyad api sandadhe |
tad api dvy-aìgulaà nyünaà yad yad ädatta bandhanam ||
evaà sva-geha-dämäni yaçodä sandadhaty api |
gopénäà susmayanténäà smayanté vismitäbhavat || [bhä.pu. 10.9.15-17] ity ädi |

yad vä, dämodaratve hetuù—bhaktyaiva baddhaà vaçékåtam, tathäpi sa evärthaù paryavasyati | 

kià ca—
sva-mätuù svinna-gäträyä visrasta-kabara-srajaù |
dåñövä pariçramaà kåñëaù kåpayäsét sva-bandhane ||
evaà sandarçitä hy aìga hariëä bhåtya-vaçyatä |
sva-vaçenäpi kåñëena yasyedaà seçvaraà vaçe ||
nemaà viriïco na bhavo na çrér apy aìga-saàçrayä |
prasädaà lebhire gopé yat tat präpa vimuktidät ||
näyaà sukhäpo bhagavän dehinäà gopikä-sutaù |
jïäninäà cätma-bhütänäà yathä bhaktimatäm iha ||
devarñir me priyatamo yad imau dhanadätmajau |
tat tathä sädhayiñyämi yad gétaà tan mahätmanä || [bhä.pu. 10.9.18-21] ity eñäm arthaù |

tathä—
devarñir me priyatamo yad imau dhanadätmajau |
tat tathä sädhayiñyämi yad gétaà tan mahätmanä || [bhä.pu. 10.10.25]

ity äder artho’pi çré-närada-bhakty-apekñayä yamalärjuna-bhaïjanädi-tat-tal-lélä-rüpo’nena sücitaù ||200||
itédåk-svaléläbhir änanda-kuëòe
svaghoñaà nimajjantam äkhyäpayantam |
tadéyeçita-jïeñu bhaktair jitatvaà
punaù prematas taà çatävåtti vande ||201||

guëa-viçeñeëotkarña-viçeñam äha—itéti | evaà bhakta-vaçatayä | yad vä, ity anayä dämodara-lélayä édåçébhiç ca dämodara-lélä-sadåçébhiù parama-manoharäbhiù çaiçavébhiù svasya sväbhir vä asädhäraëébhiù léläbhiù kréòäbhiù | 
gopébhiù stobhito’nåtyad bhagavän bälavat kvacit |
udgäyati kvacin mugdhas tad-vaço däru-yantravat ||
bibharti kvacid äjïaptaù péöhakonmäna-pädukam |
bähu-kñepaà ca kurute svänäà ca prétim ävahan || [bhä.pu. 10.11.7-8]

ity ädy uktäbhiù sva-ghoñaà nija-gokula-väsi-präëi-jätaà sarvam eva änanda-kuëòe änanda-rasa-maya-gabhéra-jaläçaya-viçeñe nitaräà majjantaà majjayantam etad evoktam—svänäà prétià samävahan iti | yad vä, ghoñaù kértir mähätmyotkértanaà vä, svasya svänäà vä gopa-gopyädénäà ghoño yathä syät tathä svayam evänanda-kuëòe nimajjantaà parama-sukha-viçeñam anubhavantam ity arthaù | kià ca, täbhir eva tadéyeçitajïeñu bhagavad-aiçvarya-jïäna-pareñu bhaktair jitatvam ätmano bhakta-vaçyatäm äkhyäpayantam | bhakti-paräëäm eva vaçyo’ham, na tu jïäna-paräëäm iti prathayantam | anena ca, darçayaàs tad-vidäà loka ätmano bhåtya-vaçyatäm [bhä.pu. 10.11.9] ity asyärtho darçitaù | tasyärthaù—taà bhagavantaà vidantéti tathä teñäà taj-jïäna-paräëäm ity arthaù | tän prati darçayann iti | yad vä, tadéyänäà bhägavatänäà prabhäväbhijïeñv eva, na cänyeñv äkhyäpayantam | vaiñëava-mähätmya-viçeñänabhijïeñu kevala-jïäna-pareñu bhakter viçeñatas tan-mähätmyasya ca parama-gopyatvena prakäçanäyogyatvät | evaà ca tad-vidäm iti bhåtya-vaçyatä-vidäm ity artho drañöavyaù | ataù premataù bhakti-viçeñeëa çatävåtti yathä syät tathä çata-çata-värän tam éçvaraà punar vande | ato bhaktänäm avaçya-kåtyaà bhakti-prakära-viçeña-rüpaà vandanam eva mama prärthyam | na tv aiçvarya-jïänäd iti bhävaù ||201||
varaà deva mokñaà na mokñävadhià vä
na cänyaà våëe’haà vareçäd apéha |
idaà te vapur nätha gopäla-bâlaà
sadä me manasy avirästäà kim anyaiù ||202||

evam utkarña-viçeña-varëanena stutvä prärthayate—varam iti dväbhyäm | deva, he parama-dyotamäna ! he madhura-kréòä-viçeña-pareti vä | vareçät sakala-vara-pradäna-samarthäd api tvattaù mokñaà caturtha-puruñärthaà mokñasyävadhià vä paramakäñöhä-rüpaà ghana-sukha-viçeñätmakaà çré-vaikuëöha-lokam | anyaà ca çravaëädi-bhakti-prakäram ahaà varaà prärthya | yad vä, anyair varaëéyam api | yad vä, varatayä iha våndävane na våëe | ihety asya pareëäpi sambandhaù | atra ca mokñädi-trayasya yathottara-çraiñöhyam ühyam | tatra mokñäd vaikuëöha-lokasya çraiñöhyaà çré-bhägavatämåtottara-khaëòe vyaktam evästi | vaikuëöha-lokäc chravaëädi-prakärasya ca çraiñöhyam | kämaà bhavaù sva-våjinair nirayeñu naù stät [bhä.pu. 3.15.49] ity ädi vacanataù çravaëädi-siddhyä narakädiñv api yatra tatra sarvatraiva vaikuëöha-väsa-siddher iti dik | tarhi kià våëuñe ? tadäha—he nätha ! iha våndävane idaà varëitaà gopäla-bäla-rüpaà te vapuù sadä me manasi ävirästäm | antaryämitvädinä sthitam api säkñäd iva sarväìga-saundaryädi-prakäçanena prakaöaà bhüyät | 

nanu mokñädayo’pi paramopädeyäs tän api våëu, taträha—kim anyair iti | anyair mokñädibhir mama prayojanaà nästéty arthaù | tasya sarvänanda-kadambätmakatvät tat-siddhyaiva sarva-siddheù | tathä tad-aläbhe nijepsitäsiddhyä viçeñataç ca tuccha-läbhena çoka-viçeñotpädanäd anyair api kim iti bhävaù | 
yad vä, nanu mokñädayo na vriyantäà näma, paramäpekñyäëi madéya-çré-caturbhujädi-mürti-darçana-sambhäñäëädéni vriyatäm, taträha—kim anyair iti | citte tvad-etac-chrémad-vapuù sadä sphürtäv eva mamätyanta-prétir nänyatreti bhävaù | antar-darçana-mähätmyaà ca çré-bhägavatämåtottara-khaëòe tapo-loke çré-pippaläyanena vivåtyoktam asti | evaà tasya prärthanäpi stutäv eva paryavasyati | tasyaiva sarvotkåñöatvena prärthanät | evam agre’pi ||202||
idaà te mukhämbhojam avyakta-nélair 
våtaà kuntalaiù snigdha-raktaiç ca gopyä |

muhuç cumbitaà bimba-raktädharaà me 

manasy ävirästäm alaà lakña-läbhaiù ||203||

tatra ca tava çré-mukhaà parama-manoharaà viçeñeëa didåkñe ity äha—idam iti | kadäcid dhyäne’nubhüyamänam anirvacanéya-saundaryädikam | tad eva nirdiçati—mukham evämbhojaà praphulla-kamaläkaratvaà nikhila-santäpa-häritva-paramänanda-rasavattvädinä, tan me manasi muhur ävirästäm | katham-bhütam ? atyanta-nélaiù parama-çyämalaiù snigdhaiç ca raktaiç ca kuntalaiù keçair alakair vä våtaà kamalaà bhramarair ivopari veñöitam | gopyä çré-yaçodayä çré-rädhayä vä cumbitam | muhur ity asyäträpi sambandhaù | yad vä, päöha-kramäd atraiva sambandhaù | tataç ca tayä mahä-dhanyayä muhuç cumbitam api mama manasi sakåd apy ävirästäm ity arthaù | yad vä, sadeti pürva-gatasyäträpy artha-baläd anvaya eva syät | bimbavad raktau adharau yasmin tat, tataç ca lakña-läbhaiù | anyair lakña-saìkhyair labdhair api prayojanaà nästéty arthaù | nikhilärtham evaitat ||203||
namo deva dämodaränanta viñëo
praséda prabho duùkha-jäläbdhi-magnam |

kåpä-dåñöi-våñöyätidénaà batänu-
gåhäëeça mäm ajïam edhy akñi-dåçyaù ||204||

evaà stuti-prabhävät sadyaù samuditena prema-viçeñeëa säkñäd didåkñamäëas tatra caikaà näma-saìkértanam eva parama-sädhanaà manyamänas tathaiva sa-kätaryaà prärthayate—nama iti | tubhyam ity adhyähäryam eva, tac ca bhaya-gauravädinä prema-vaikalyena vä säkñän na prayuktam | he prabho ! he mad-éçvara ! praséda | prasädam eväha—duùkhaà säàsärikaà tad-darçanajaà vä, tasya jälaà paramparä, tad eväbdhiù änantyädinä, tasmin magnaà mäm | ata eva atidénaà paramärtam | yad vä, tatra sat-sahäya-sädhanädi-hénatvät paramäkiïcana | yad vä, mumürñuà jévan-måtaà vä | tatra cäjïaà tat-pratékärädy-anabhijïam, kåpayä dåñöi-nirékñaëam, tasyä våñöyä paramparayä, kåpä-dåñöi-rüpämåta-våñöyä vä anugåhäëa | samuddhåtya jévayety arthaù | tad eväbhivyaïjayati—akñi-dåçyo mal-locana-gocara edhi bhava | evaà prärthanä-krameëa prärthanaà kåtam | prärthyasya parama-daurlabhyena, sahasä präg eva nirdeçänarhatvät | antar-darçanät säkñäd-darçana-mähätmyaà ca çré-bhagavat-pärñadaiù sa-nyäyam uktaà çré-bhägavatämåtottara-khaëòädau viçeñato jïeyam | tatra deva ! he divya-rüpa ! iti didåkñäyäà hetuù, dämodareti bhakta-vätsalya-viçeñeëäkñi-darçana-yogyatäyäm | ato nänto yasmäd ity ananteti kåpä-dåñöy-anugraheëa | prabho ! he acitnyänantädbhuta-mahä-çakti-yukteti, indriyägrähyäsyäpy akñi-dåçyatä-sambhävanäyäm | éça ! he parama-svatantreti ayogyaà prati tädåçänugraha-karaëe kasyacid apy anapekñatäyäà jïeyam | kià ca, viñëo ! he sarva-vyäpaka ! yad vä, he çré-våndävana-nikuïja-kuharädi-praveça-çéla | iti cäkñi-dåçyatärthaà dürägamana-çramädikaà nästéti | athavä he ananta ! aparicchinna ! viñëo ! sarva-vyäpin ! tathäpi he dämodarety evaà parama-vätsalya-viçeñeëa taväkåtaà kim api nästéti dhvanitam | anyat samänam ity eñä dik ||204||
kuberätmajau baddha-mürtyaiva yadvat
tvayä mocito bhakti-bhäjo kåtau ca |
tathä prema-bhaktià svakäà me prayaccha

na mokñe graho me’sti dämodareha ||205||
ithaà prema-viçeñeëa paramotkaëöhayä saha säkñad-darçanaà prärthyam | tata eva sadyo-jäta-prema-bhakti-viçeñeëa tasya parama-daurlabhyaà manyamänas tatra ca paramopäya-bhütäà prema-bhaktim abhijïäya | yad vä, sakåd-darçane mano’tåptià viraha-duùkhottaratäà cäçaìkya sadä tad-vaçékaraëäya prema-bhaktim evaikam upäyam abhijïäya | atra ca paramäparädhino mama kathaà sä sambhaved ity äçaìkya çré-bhagavad-vätsalya-mahimnä cäsambhävyam api sarvam eva sambhaved iti niçcitya mokña-tyägena prema-bhaktim eva prärthayate—kuvereti | baddhayä gopyä päçair udükhale çåìkhalitayä mürtyä çré-vigraheëaiveti tayor madhye svayaà praveçät parama-sundara-lélädi-viçiñöasya bhagavataù säkñäd-darçana-sparçanädikaà sücitam | mocitau çré-närada-çäpät saàsäräc ca | na kevalaà tävad eva, parama-bhaktiç ca täbhyäà dattety abhipretam | tathä ca çré-bhagavad-vacanam—saïjäto mayi bhävo väm épsitaù paramo’bhavaù [bhä.pu. 10.10.42] iti | 
asyärthaù—väà yuvayor épsito’pekñita paramo bhävaù premä mayi samyag-jäta eva, na bhavaù punar janma saàsära-duùkhaà vä yasmät sa iti | he dämodara ! tathä tadvat svakäà tvac-caraëäravindaikäçrayäm etad-rüpaika-viñayäà vä me mahyaà prakärñeëa yaccha dehi | 

nanu kim aträgraheëa ? kuverätmajavan mokño’pi gåhyatäm anyathä janma-maraëädi-saàsäräpatteù | taträha—neti | iha asyäà prema-bhaktäv eva mama graha ägraho’sti, na ca mokñe graho’sti | ayam arthaù—prema-bhaktyä saàsära-dhvaàso bhavati cet tarhi bhavatu näma, na syäc cet tarhi mästu näma | tatra mamäpekñä nästéti | atra güòho’yaà bhävaù—cintämaëau karasthe sarvam eva svayaà setsyati | kià tad ekam-mätra-tuccha-dravya-grahaëeneti | 
yad vä, he dämodara ! svakäà prema-bhaktià prayaccha ity evaà päça-baddhodara-bhagavad-viñayaka-prema-bhakti-prärthanayä nityam udare päça-bandhanägraham äçaìkyäha—mokñe päça-bandhanät tava mocane mamägraho nästi kim ? käkvä asty evety arthaù | kintu iha asminn eva rüpe svakäm asädhäraëänäà prema-bhaktià prayaccheti |
yad vä, iha våndävane prema-bhaktià prayacchety anvayaù | tataç ca tatraiva tasyäù sukha-viçeñävirbhävakatvät prädurbhäva-viçeñäc ca | tathä tasya säkñäd darçana-viçeñäkäratväc ca | tathä tatraiva tad-vihäri-çré-bhagavad-didåkñä-viçeñäc ca, tatra sadä-niväso’pi prärthita ity ühyam | anyac ca pürvavad eva ||205||
namas te’stu dämne sphurad-dépti-dhämne

tvadéyodaräyätha viçvasya dhämne |
namo rädhikäyai tvadéya-priyäyai
namo’nanta-léläya deväya tubhyam ||206||
evaà stutià samäpayan sva-prärthita-siddhaye bhakti-viçeñeëa vä tadéyäsädhäraëa-parikarävayava-parivärädén api pratyekaà påthak praëamati—namas te’stv iti | te tava dämne udara-bandhana-mahä-päçäya namo’stu | katham-bhütäya ? sphurantyä déptes tejaso dhämne äçrayäya | evaà tasyäpi brahma-ghana-rüpatäbhipretä | athänantaraà tvadéyäya udaräya namo’stu | päça-bandhena tenaiva saundaryäder vätsalyäder bälya-lélädeç ca viçeñataù prakäçanät | katham-bhütäya ? viçvasya caräcara-prapaïca-jätasya dhämne ädhäräya | tata eva caturdaça-bhuvanätmaka-kamalotpatteù | tatraiva ca mätaraà prati vära-dvayaà viçvarüpa-darçanäd iti dik | evam udara-bandhanena viçvasyäpi bandhanäpatteù çré-yaçodayä viçvam api vaçékåtam iti dhvanitam | tathä éçasya bandhanäsambhave’pi bandhana-svékäreëa bhakta-vätsalya-viçeñas tathä bandhanena prapaïcäsaìkocävasthity-ädi samäveçya tarkägocaratväd aiçvarya-viçeñaç ca dhvanita iti dik | 
däma-namaskäränantaram udara-namaskäraç codaropari dämnäà vartamänatvät yathottaram utkarña-vivakñayä vä | idänéà tadéya-priyatama-jana-kåpayaiva väïchätétam api sarvam eva susidhyed ity äçayena bhagavatéà çré-rädhäà praëamati—nama iti | tvayä ca sarvä eva gopikä upalakñyante | kià vä, täsu mukhyatamätra saivaikoktä | çré-rädhiketi—sarvadaiva çré-bhagavad-ärädhana-viçeñäd anvartha-saàjïä | ata eva tvadéya-priyeti | yad vä, rädhiketi rüòhi-saàjïä | tataç cärädhanädy-anapekñayä sä nitya-priyaiveti | tatra ca tvadéyä api sarve janäù priyäs tvat-prétyä yasyäù | kim uta vaktavyaà tvam iti | tataç ca yasya tvaà priyo’si, so’pi jagad-vandyaù syät | eñä ca tavaiva priyä | atas tasyai namo’stu | tataç ca tayä saha räsa-kréòädikaà parama-stutitvenänte varëayitum icchan tac ca parama-gopyatvenänabhivyaïjayan “madhureëa samäpayet” iti nyäyena kiïcid eva saìketenoddiçan praëamati—deväya lokottaräyeti lélänäm api lokottaräbhipretä | yad vä, çré-rädhikayä saha nirantara-kréòä-paräya, ata evänanta-léläya tubhyaà nama iti | evaà gokula-viñayikä sarväpi léloddiñöä | tasyai ca nama iti bhäva ity eñä dik ||206||
çré-rädhä-präëa-näthäya çrémad-dämodaräya te |

sarvaà caitanya-deväya gurave’rpitam eva me ||

atha tatra çré-kåñëäñöamé-kåtyam
pädme tatraiva—
govardhana-girau ramye rädhä-kuëòaà priyaà hareù |

kärttike bahuläñöamyäà tatra snätvä hareù priyaù |

naro bhakto bhaved vipräs tad dhi tasya pratoñaëam ||207||

yathä rädhä priyä viñëos tasyäù kuëòaà priyaà tathä |

sarva-gopéñu saivaikä viñëor atyanta-vallabhä ||208||

tatra kuëòe naraù snätvä hareù priyatamo bhavet | hi yataù tatra tatra snänaà tasya hareù pratoñaëam, prakarñeëa toñayatéty arthaù ||207|| tatra hetum äha—yatheti | na ca sädhäraëa-priyety äha—sarväsu gopéñv api madhye ||208||
kià ca tatraiva çré-rädhikopäkhyänänte [pa.pu. 5.77.39]—
våndävanädhipatyaà ca dattaà tasyäù pratuñyatä |

kåñëenänyatra devé tu rädhä våndävane vane ||209||

tat-kuëòe kärttikäñöamyäà snätvä püjyo janärdanaù |

subodhanyäà yathä prétas tathä prétas tato bhavet ||210||

tasyäù tasyai çré-rädhäyai | anyatra våndävanetara-sthäne sä devé lakñmy-ädi-rüpä | våndävanäkhye ca vane rädhaiva svayaà svanägädinaiva prasiddhety arthaù ||209|| subodhanyäm utthänaikädaçyäm | etac cägre tat-prasaìge vyaktaà bhävi ||210||
atha kåñëa-trayodaçé-kåtyam
pädme ca tatraiva—
kärttike kåñëa-pakñe tu trayodaçyäà niçämukhe |

yama-dépaà bahir dadyäd apamåtyur vinaçyati ||211||

niçä-mukhe pradoñe ||211||

atha tatra mantraù 

måtyunä päça-daëòäbhyäà kälau çyamalayä saha |

trayodaçyäà dépa-dänät süryajaù préyatäm iti ||212||

atha kåñëa-caturdaçé-kåtyam

tatraiva—

caturdaçyäà dharma-räja-püjä käryä prayatnataù |

snänam ävaçyakaà käryaà narair naraka-bhérubhiù ||213||

aruëodayato’nyatra riktäyäà snäti yo naraù |

tasyäbdikabhavo dharmo naçyaty eva na saàçayaù ||214||

caturdaçyäà snänaà cäruëodaye saty eva käryam, nityatväd ity äha—aruëeti ||214||

skände ca tatraiva—

kärttike kåñëa-pakñe tu caturdaçyäà vidhüdaye |

avaçyam eva kartavyaà snänaà naraka-bhérubhiù ||215||

kià ca pädme tatraiva—

tataç ca tarpaëaà käryaà dharmaräjasya nämabhiù |

jévat-pitä tu kurvéta tarpaëaà yama-bhéñmayoù ||216||

caturdaçé-kåtyam anyad api likhati—tataç ceti | ñaòbhir nämabhiù | yamäya dharma-räjäya ity ädinoktaiù ||216||

yajïopavétinä käryaà präcénävétinä tathä |

devatvaà ca pitåtvaà ca yamasyästi dvi-rüpatä ||217||

naktaà yama-caturdaçyäà yaù kuryäc chiva-sannidhau |

na tat kratu-çatenäpi präpyate puëyam édåçam ||218||

kumäré baöukän püjya tathä çaiva-tapo-dhanän |

räjasüya-phalaà tena präpyate nätra saàçayaù ||219||

kärttike bhauma-väreëa citrä kåñëä caturdaçé |

tasyäà bhuteçam abhyarcya gacchec chiva-puraà naraù ||220||

dvirüpatä deva-rüpatä pitå-rüpatä ca | naktaà—naktaà bhojana-vratam | püjya püjayitvä ||217-219||

kià ca—

amävasyä-caturdaçyoù pradoñe dépa-dänataù |

yama-märgändhakärebhyo mucyate kärttike naraù ||221||
athämävasyä-kåtyam


pädme tatraiva—

divä tatra na bhoktavyaà vinä bäläturän janän |

pradoña-samaye lakñméà püjayec ca yathä-kramam ||222||

tatra ämävasyäyäm ||222||


kià ca—

pradoña-samaye vipräù kartavyä dépa-mälikäù |

dépa-dänät tataù paçcäl lakñméà suptäà prabodhayet ||223||

he vipräù ||223||

atha mantraù 
tvaà jyotiù çré-raviç candro vidyut-sauvarëa-tärakäù |

sarveñäà jyotiñäà jyotir dépa-jyotiù-sthite namaù ||224||

vidyuc ca sauvarëaàc ca suvarëa-jätaà tärakäç ca ||224||

mantreëänena kamaläà dépa-hastäù striyo dvijäù |

devéà prabodhayeyuç ca tataù kuryuç ca bhojanam ||225||

pradoña-samaye lakñméà bhojayitvä bhunakti yaù |

pumän saàvatsaraà yäval lakñmés taà naiva muïcati ||226||
athämävasyä-nirëayaù 


yathä nirëayämåte—
upaväsädiñv amäväsyä pratipadyutä grähyä ||227||


tad uktaà—

amäväsyä tåtéyä ca tä upäsyäù paränyitäù ||228|| iti |

atha caturdaçé-viddha-niñedhaù 


nigame—

bhüta-viddhä tv amäväsyä niñphalaà syät trayaà tv idam ||229|| iti |


kvacit skände’pi—

bhüta-viddhä tv amäväsyä na grähyä muni-puìgavaiù ||230|| iti |

atha çukla-pratipat

skände—
prätar govardhanaà püjya dyütaà caiva samäcaret |
bhüñaëéyäs tathä gävaù püjyäç ca doha-vähanäù ||231||

çré-kåñëa-däsa-varyo’yaà çré-govardhana-bhüdharaù |

çukla-pratipadi prätaù kärttike’cryo’tra vaiñëavaiù ||232||

prätar govardhanaà püjya rätrau jägaraëaà caret ||233||

doho dohana-päträdi | vähanaà ca çakaöädi | tat-sahitä ity arthaù | yad vä, na vidyate doho dohanaà vähanaà ca yäsäà täù | tasmin dine gävo na dohyäù, våñäç ca na vähyä ity arthaù | päöhäntare’pi tathaivärthaù ||231|| 
çré-govardhana-püjä ca çukla-pratipat-prabhäte vaiñëavair avaçyaà käryeti likhati—çré-kåñëeti | hantäyam adrir abalä haridäsa-varyaù [bhä.pu. 10.21.18] ity ädy ukteù ||232||
tasmät tad idaà karma govardhana-prädhänyena go-prädhänyena ca khyätam apy evaà jïeyam |
atha tatra dina-nirëayaù 

yad äha devalaù—
pratipad-darça-saàyoge kréòanaà tu gaväà matam |

para-viddhäà tu yaù kuryät putra-dära-dhana-kñayaù ||234||

nirëayämåta-dhåtaà puräëäntara-vacanam—

yä kuhuù pratipan-miçrä tatra gäù püjayen nåpa |

püjä-mätreëa vardhante prajä gävo mahé-patiù ||235||

prätar govardhanaà püjya ||236|| 

iti pürvähna-tätparyaakam, dvitéyä-samaye tu sarvathäniñiddham |

tad yathä,

nandäyä darçane rakñä bali-dänaà daçäsu ca |

bhadräyäà gokula-kréòä deça-näçäya jäyate ||237||

puräëa-samuccaye tu sambhävita-candrodaya-dvitéyä-saàyoga eva niñiddhyate |

gaväà kréòä dine yatra rätrau dåçyate candramäù |

somo räjä praçün hanti suragbhi-püjakäàs tathä ||238||

tad-udaya-sambhävanaà ca nirëayämåte nirëétam—

pratipadyäparähnika-trimuhürta-vyäpinyäm |

dvitéyäyäà candra-darçanaà sambhävyate ||239||

tad uktam agnyädhäna-viñaye våddha-çätätapena—

dvitéyä trimuhürtä cet pratipady äparähniké |

agnyädhänaà caturdaçyäà parataù soma-darçanät ||240|| iti |
athäparähna-nirëayaù 
aparähnaç ca païcadhä vibhaktasyähnaç caturtho bhägaù |

tataç ca yatra partipadi yan muhürta-vyäpiné dvitéyä, tatra candra-darçana-sambhävanam ||241| anyadä tu puraiva pratipat tan na gåhétä ||242||

tatraiva puräëa-saïcaye—

vardhamäna-titahu nandä yadä särdha-triyämikä |

dvitéyä-våddhi-gämitväd uttarä tatra cocyate ||244||

kià ca—

yadä pürëa-pratipat paratra nikrämati tadäpy uttaraiva käryä ||245||

yathoktaà bhaviñyottare—

yathä dvädaçabhir mäso våddho malimlucaù |

tathaiväho-rätra-våddhyä tithiù proktä malimlucä ||246||

yathä malimlucaù pürva-mäso devas tathäparaù |

tyäjyä tithis tathä pürvä grähyä caiva tathottarä ||247|| iti |

nirëayämåta-matam—

kintu vaïjulé-nyäyena pürvatraiva mantuà çakyate |
tadvad aträpi devalädi-vacana-prämäëyam astéti ||247||

atha govardhana-püjä-vidhiù

pädme tatraiva—
mathuräyäs tathänyatra kåtvä govardhanaà girim |
gomayena mahä-sthülaà tatra püjo girir yathä ||248||

mathuräyäà tathä säkñät kåtvä caiva pradakñiëam |

vaiñëavaà dhäma sampräpya modate hari-sannidhau ||249||
mathuräyäù anyatra mathurä-maëòala-vyatirikta-deçe, yathä yathävat ||248|| säkñät püjayitveti çeñaù ||249||
atha püjä-mantraù 
govardhana dharädhara gokula-träëa-käraka |
viñëu-bähu-kåtocchräya gaväà koöi-prado bhava ||250|| iti |
atha go-püjä mantraù
skände tatraiva—
lakñmér yä loka-pälänäà dhenu-rüpeëa saàsthitä |
ghåtaà vahati yajïärthe yama-päçaà vyapohatu ||251||
agrataù santu me gävaù gävo me santu påñöhataù |
gävo me pärçvataù santu gaväà madhye vasämy aham ||252|| iti |
atha go-kréòä
tatra—
krodhäpayed dhävayec ca go-mahiñyädikaà tataù |
våñän karñäpayed gopair ukti-pratyukti-vadanät ||253||
krodhäpayed ity ärñaù | krodhaà kärayed ity arthaù | gopaiù kåtvä karñäpayet äkarñayet ||253||
pädme ca tatraiva—
mahiñyädes tathä bhüñä krédanaà rävaëaà tathä ||254||
kréòanam äkarñädi-kréòäà kärayed ity arthaù | rävaëaà ravaà kärayed ity arthaù ||254||
tan-mähätmyam

tatraiva—
evaà govardhanaà gäç ca püjanéyä vidhänataù |
govardhana-makho ramyaù kåñëa-santoña-kärakaù ||255||
gä gävaù ||255||
atha çré-bali-daitya-räja-püjä 
likhitvä çabdalià paööe vindhyävalyänvitaà mudä |
pradoñe tat-pratipado bhagavad-bhaktam arcayet ||256||

tasyä govardhanädi-püjä-sambandhi-dhanyäù çukläyäù pratipat-titheù pradoñe, yato bhagavato bhaktam ||256||
tathä ca skände—

balim älikhya daityendraà varëakaiù païca-raìgakaiù |
sarväbharaëa-sampürëaà vindhyävalyä sahäsitam ||257||
kuñmäëòa-maya-jambhoru-mura-dänava-saàvåtam |
sampürëa-håñöa-vadanaà kiréöotkaöa-kuëòalam |
dvibhujaà daitya-räjänaà kärayitvärcayen nåpa ||258||
äsitam äsénam | nåpa ity anena etac ca räja-kåtyam iti bodhitam | svayam iti päöhe ca sarvo janaù svayam eva, na tv anya-hastenärcyate ity arthaù ||257-258||
atha tat-püjä-prakaraëam 
pädme tatraiva—

yathärpitaà deham anena viñëave

bhétena mithyä-vacaso mahätmanä |

daityena tenätha kaöhora-ceñöayä

baddho balir vämana-mürtinä bata ||259||

baddhvänéto’tha pätälaà vimanäù khinna-mänasaù |

näbhyasüyad dharià daityas tyaktvähaà-mamate sudhéù |

tadoväca hariù proétas tasmai daityäya bhäga-kåt ||260||

açrotriye dattam amantrakaà hutaà

japtaà tathä vyagra-dhiyä janena yat |

tathorja-çukla-pratipad-dine na tu

tväm arcayet tat sukåtaà tavästu ||261||

yas tväà närcayet tasya yävat sukåtam, tat sarvaà tavästu ||261||

iti tasmai varo datto hariëä ditijäya ca |

tato’vaçyaà prapüjyo’sau baliräjao dine mudä |

kåñëa-sännidhyataà cäpi püjanéyaù prayatnataù ||262||

evaà çré-bhagavad-äjïayävaçyaà püjya eva, kåñëa-samépa-vartitväc cävaçyaà bhaktyä püjya ity äha—kåñëeti ||262||
atha bali-püjä-vidhiù

skände tatraiva—

gåhasya madhye çäläyäà viçäläyäà tato’rcayet |

bhrätå-mätå-janaiù särdhaà santuñöä bandhubhis tathä ||263||

kamalaiù kumudaiù puñpaiù kahlärai raktakotpalaiù |

gandha-puñpädinaivedyair akñatair guòa-püpakaiù ||264||

çäläyäm äyatana-viçeñe | yad vä, çäläyäà gåhe, tatra gåha-madhye evety arthaù | santuñöaù harña-yuktaù san ||263|| kahläraiù saugandhikaiù ||264||

atha tatra püjä-mantraù
baliräja namas tubhyaà virocana-suta prabho |

bhaviñyendra suräräte püjeyaà pratigåhyatäm ||265||

dépotsavair janita-sarva-jana-pramodaiù
kurvanti ye sumatayo bali-räja-püjäm |

dänopabhoga-sukha-våddhi-çatäkulänäà
nünaà prayäti sakalaà pramudaiva varñam ||266||

atha yama-dvitéyä-kåtyam
skände pädme ca—

ürje çukla-dvitéyäyäà madhyähne yamam arcayet |

snänaà kåtvä bhänujäyäà yama-lokaà na paçyyati ||267||

kià ca—

tasyäà nija-gåhe vipra na bhoktavyaà tato budhaiù |

snehena bhaginé-hastäd bhoktavyaà puñöi-vardhanam ||268||

dänäni ca pradeyäni bhaginébhyo vidhänataù |

sarvä bhaginyaù sampüjyä abhäve pratipatnajäù ||269||

tac ca puñöià vardhayatéty arthaù ||268|| pratipatnajäù vaimätreyäù ||269||


kià ca—

yasyäà tithau yamunayä yama-räja-devaù 

sambhojitas tv atiçaya-svasåsauhådena |

tasyäà svasuù kara-taläd iha yo bhunakti 

präpnoti citta-subhagaà dhanam uttamaà saù ||270||

vitta-subhagaà çobhanaiçvaryam, uttamaà dhanaà dharma-lakñaëam, dharma iñöaà dhanaà puàsäm [bhä.pu. 11.19.39] ity ekädaça-skandhokteù ||270||
atha çukläñöamé-kåtyam

pädme tatraiva, kürma-puräëe ca—
çukäñöamé kärttike tu småtä gopäñöamé budhaiù |

tad-dine väsudevo’bhüd gopaù pürvaà tu vatsapaù ||271||

tatra kuryäd gaväà püjäà go-gräsaà go-pradakñiëam |

gavänugamanaà käryaà sarvän kämän abhépsatä ||272||
yataù pürvaà vatsapaù san tad-dinam ärabhya gopo’bhüt ||271|| gaväm anugamanam ||272||
atha prabodhané-kåtyam
çayanyäm iva kåtväsyäà kñérämbhodhi-mahotsavam |
prabodhya kåñëaà sampüjya vidhinärohayed ratham ||273||
asyäà prabodhanyäm ||273||
atha prabodhané-kåtya-nityatä 

skände tatraiva—
janma-prabhåti yat puëyaà nareëopärjitaà bhuvi |
våthä bhavati tat sarvaà na kåtvä bodha-väsaram ||274||
bodha-väsaraà prabodhany ukta-kåtyam ity arthaù | evaà rathayäträder nityatvam äyätam ||274||
atha prabodhané-mähätmyam

tatraiva
—
prabodhanyäç ca mähätmyaà päpaghnaà puëya-vardhanam |
muktidaà kåta-buddhénäà çåëu tvaà muni-sattama ||275||
tävad garjati viprendra gaìgä bhägérathé kñitau |
yävan näyäti päpaghné kärttike hari-bodhané ||276||
tävad garjati térthäni äsamudra-saräàsi ca |
yävat prabodhané viñëos tithir näyäti kärttike ||277||
väjapeya-sahasräëi açvamedha-çatäni ca |
ekainaivopaväsena prabodhanyä labhen naraù ||278||
durlabhaà caiva duñpräpaà trailokye sa-caräcare |
tad api prärthitaà vipra vadati hari-bodhané ||279||
durlabhaà duùkhena präpyam, duñpräpaà ca apräpyaà yat tad api prärthitaà sat ||279||

aiçvaryaà santatià püjäà räjyaà ca sukha-sampadaù |
dadäty upoñitä vipra helayä hari-bodhané ||280||
santatià puträdén ||280||

meru-mandara-tulyäni päpäny atyürjitäny api |
ekenaivopaväsena dahate hari-bodhané ||281||
dahate dahati ||281||

påthivyäà yäni dänäni dattvä yat phalam äpnute |
ekenaivopaväsena dadäti hari-bodhané ||282||


kià ca—
jätaù sa eva sukåté kulaà tenaiva päpitam |

kärttike muni-çärdüla kåtä yena prabodhané ||283||
yäni käni ca térthäni trailokye sambhavanti ca |
täni tasya gåhe samyag yaù karoti prabodhaném ||284||

sarva-kåtyaà parityajya tuñöy-arthaà cakrapäëinaù |

upoñyaikädaçé samyak kärttike hari-bodhané ||285||

kià tasya bahubhiù kåtyaiù para-loka-pradair mune |

sakåc copoñitä yena kärttike hari-bodhané ||286||
para-loka-pradair iti teñäà saàsära-duùkhävahatvam uktam ||286||
sa jïäné sa hi yogé ca sa tapasvé jitendriyaù |

svarga-mokñau ca tasyästäm upäste hari-bodhaném ||287||
ästäm äsätäà bhavata ity arthaù ||287||

viñëoù priyatarä hy eñä dharma-särasya däyiné |

imäà sakåd upoñyaiva mukti-bhägé bhaven naraù ||288||

prabodhaném upoñyaiva na garbhe viçate naraù |

sarva-dharmän parityajya tasmät kurvéta närada ||289||

snänaà dänaà tapo homaù samuddiçya janärdanam |

narair yat kriyate vipra prabodhinyäà tad akñayam ||290||
prabodhanéty ädi çabdena sämänyena tatra sarveñäm eva kåtyänäà mähätmyam uktvedänéà viçeñatas täni nirdiçann äha—snänam iti ||289-290||

mahä-vratam idaà putra mahä-päpaugha-näçanam |

prabodha-väsaraà viñëor vidhivat samupoñayet ||291||

vratenänena deveçaà paritoñya janärdanam |

viräjayan diço déptyä prayäti bhuvanaà hareù ||292||

pädme ca tatraiva—
dugdhäbdhi-bhogi-çayane bhagavän ananto 

yasmin dine svapiti cätha vibudhyate ca |

tasminn ananya-manasäm upaväsa-bhäjäà

kämaà dadäty abhimataà garuòäìka-çäyé ||293||

dugdhäbdhau yad bhogi-çayanaà çeña-paryaìkas tasmin etac ca tad-dine kñéräbdhi-kalpanäbhipräyeëa säkñäd vä, tadänéà tatraiva çayanäd iti ||293||

värähe ca—

upaväsäsamarthänäà sadaiva påthu-locane |

ekä sä dvädaçé puëyä samupoñyä prabodhiné ||294||

tasyäm ärädhya viçveçaà jagatäm éçvareçvaram |

präpnoti sakalaà tad dhi dvädaça-dvädaçé-vratam ||295||

uttaräìgäraka-yutä yadi sä bhavati priye |
sadä sä mahaté puëyä koöi-koöi-[go.tä.u. rüpä ||296||
uttarä uttara-bhädrapada-nakñatram, aìgärako bhauma-väraù | täbhyäà yuktä sä prabodhiné yadi bhavet ||296||

çayane bodhane caiva koöi-dänena sundari |

upoñyaiva vidhänena yänti mal-layatäà naräù ||297||
ekädaçé soma-yutä kärttike mäsi bhävini |

uttaräbhädra-saàyoge anantä sä prakértitä ||298||
somavära-yutäpi parama-mahä-puëyety äha—ekädaçéti ||298||
tasyäà yat kriyate bhadre sarvam änantyam açnute |

ananta-puëya-phaladä tenänantä småtä phale ||299||

tatraiva çré-yama-närada-saàväde—

anyac ca pravakñyämi guhyäd guhyataraà mune |

kärttike’mala-pakñe tu säkñäd ekädaçé småtä |

bhakti-pradä hareù sä tu nämnä khyätä prabodhané ||300||

yä sä viñëoù parä mürtir avyaktäneka-rüpiëé |

sä kñiptä mänuñe loke dvädaçé muni-puìgava ||301||
säkñäd-dharer bhakti-pradä | tat-sevayä ca säkñäd-dhari-sevaiva sampadyate ity äçayenäha—yä seti | dvädaçé-rüpeëa kñiptä nyastä ||300-301||
atha çré-mathuräyäà ca viçeñato mähätmyam

pädme tatraiva—
tävad garjanti térthäni väjimedhädayo makhäù |
mathuräyäà priyä viñëor yävan näyäti bodhané ||302||
saàsära-däva-taptänäà käma-saukhye pipäsinäm |
çré-kåñëa-päda-padmasya sännidhyaà çétalaà gåham ||303||

çré-kåñëa-päda-padma-sännidhya-rüpaà çétalaà tritäpa-haram ||303||
bhava-päntha-janänäà vai präpike yaà prabodhiné |

kathaà na sevyate müòha mathuräyäà kim anyataù ||304||

bhava-päntha-janänäà saàsära-märga-bhramaëa-pariçränta-janän prati präpikä präpayed ity arthaù | anyataù térthäntareëa karmäntareëa ca kià prayojanam ? çré-mathuräyäà tat-sevane saty asati ca ity arthaù ||304||
atha viçeñataù prabodhinyäà çré-bhagavat-püjädi-mähätmyaà

skände tatraiva prabodhané-mähätmye—

ye’rcayanti naräs tasyäà bhaktyä devaà tu mädhavam |

samupoñya pramucyante päpais te samupärjitaiù ||305||
tatra ca viçeñato bhagavataù püjäà kértanaà ca kuryäd ity upadiçann ädau püjä-mähätmyam äha—ye iti tribhiù ||305||

bälye yac cärjitaà vatsa yauvane värdhake ca yat |

sapta-janma-kåtaà päpaà svalpaà vä yadi vä bahu ||306||

çuñkärdraà muni-çärdüla suguhyam api närada |

tat kñälayati govinda-sthitau tasyäà supüjitaù ||307||
çuñkaà cira-kåtam | ärdraà ca sämpratikam ||307||
kià ca—

prabodha-väsare viñëoù kurute ca hareù kathäm |

sapta-dépävané-däne yat phalaà tad bhaven mune ||308||
kértana-mähätmyam äha—prabodheti | kathäm ity upalakñaëphal sarva-kértana-prakärasya ||308||


värähe ca—

kaumudasya tu mäsasya yä sitä dvädaçé bhavet |

arcayed yas tu mäà tatra tasya puëya-phalaà çåëu ||309||

yäval lokä hi vartante yävat tvaà caiva mädhavi |

mad-bhakto jäyate tävad anya-bhakto na jäyate ||310||

anyasya bhakto na jäyate na syäd iti ekäntitäà präpnotéty arthaù ||310||
atha prabodha-käla-nirëayaù

bhaviñye—
ä-bhä-kä-sita-pakñeñu maitré-pravaëa-revaté |

ädi-madhyävasäneñu prasväpävartanädikam ||311||

äbhäketi saìketena äñäòha-bhädra-kärttika-mäsäs teñäà sita-pakñeñu çukla-dvädaçéñu anurädhäçravaëä-revaté-nakñaträëäm ädya-madhyäntya-pädeñu çayana-pärçva-parivartanotthänäni krameëa bhavantéty arthaù ||311||


pädme—

pauña-çeña-padenähni maiträdyam api no niçi |

dvädaçyäm api tat kuryäd utthänaà çayanaà hareù ||312||

niçi sväpo divotthänaà sandhyäyäà parivartanphal |

anyatra pädayoge’pi dvädaçyäm eva kärayet ||313||

tat-tad-yägäbhäve ca dvädaçyäm evotthänädikaà kuryäd iti likhati—pauñëeti, pauñëaà revaté, tasya çeño’nya-pädo yadi dina-madhye na syät, maiträdyam api anurädhädya-pädo niçi na syät, tadä kevaläyäm api dvädaçyäà harer utthänädikaà kuryät | päda-yoge tato’nyaträpi päda-yogäbhäve’pi dvädaçyäm eva kärayet ||312-313||


värähe ca—

a-päda-niyamas tatra sväpo vä parivartane |

päda-yogo yadä na syäd åkñeëäpi tadä bhavet ||314||

apäda-niyamaù päda-yoga-niyamo nästéty arthaù ||314||

kià ca skände—

revaty-anto yadä rätrau dvädaçyä ca samanvitaù |

tadä vibudhyate viñëur dinänte präpya revatém ||315||

revatyädir athänto vä dvädaçyä ca vinä bhavet |

ubhayor apy abhäve tu sandhäyäà ca mahotsavaù ||316||
evaà sämänyena çayanädi-käla-trikaà nirëéyedänéà viçeñataù prabodhana-kälaà likhati—revatéti dväbhyäm | dvädaçyä samanvitaù sahito revaty-antya-pädo yadä rätrau bhavet, tadä dinänte aparähne | tathä coktaà—

revaty-anto yadä rätrau gataù pädäntare’pi ca |

aparähne tadä viñëur yoga-nidräà vimuïcati || iti ||

tad-abhäve ca sandhyäyäà prabodhayed ity äha—revaty-ädir iti | revatyä ädi ädya-pädaù, anto vä natya-pädaù dvädaçyä vinä bhavet | evam ubhayor apy abhäve sati yadi dvädaçyäà kathaïcid revatyä yogo na syäd ity arthaù | tadä sandhyäyäm eva prabodhana-mahotsavaù syät | tac coktam anyaträpi—

revaty-anto yadä rätrau dvädaçyä ca vinä bhavet |

ubhayor apy abhäve syät sandhyäyäà tu mahotsavaù || iti ||315-316||


värähe ca—

dvädaçyäà sandhi-samaye nakñatäëäm asambhave |

ä-bhä-kä-sita-pakñe tu çayanävartanädikam ||317||

etad eva varäha-puräëa-vacanena saàvädayati—dvädaçyäm iti | äñäòha-bhädra-kärttikänäà sita-pakñeñu yä dvädaçé, tasyäà nakñaträëäà maiträdénäm asambhave sarvathä abhäve sati sandhi-samaye sandhyäyäà çayanädikaà syät | etad uktaà bhavati—bhagavac-chayanädau äñäòhädénäà çukla-dvädaçé-krameëänurädhädénäm ädy-madhyäntya-päda-yuktä rätri-sandhyädinä yuktä ca saté parama-praçastä | yadä ca tatra tatra päda-yogo na labhyeta, tadä dvädaçé-nakñatra-yoga ädaraëéyaù | päda-yoge ca taträyaà vidhi-viçeñaù | divä revaté-dvädaçyor yoge tatra ca rätri-gämini nakñatra-çeñe sati dinänte prabodhanà divotthänam ity ädy ukteù | yadä ca revaté-dvädaçyor yogo na syät tadä sandhyäyäm eva prabodhanaà sandhyäyäà tu mahotsava [316] ity ädy ukteù ||317||

ata eva puñkara-puräëe—

yasya yasya tu devasya yan nakñatraà tithiç ca yä |

tasya devasya tasmiàç ca çayanävartanädikam ||318||
evaà dvädaçyäà prabodhanaà nirëétam | tatra ca—

kärttike çukla-pakñasya ekädaçyäà samähitaù |

mantreëa caiva räjendra devam utthäpayed dvijaù || 
ity ädibhir bhaviñyottarädi-vacanaiù saha virodham äçaìkya pariharati—yasyeti | ato viñëu-tithau dvädaçyäm eva utthänaà haved ity arthaù | ittham iyaà tu dvädaçé deva iti, präptä taveyaà dvädaçé kaumudy-äkhyä iti mantra-liìgänugåhétatvät çiñöäcära-darçanäc ca sarvadä dvädaçyäm eva prabodhanaà siddham | yac ca bhaviñyottarädau—ekädaçyäm utthäpayed ity ädy uktam, tac ca ekädaçé-dvädaçyor abhedäpekñayä upaväsädy-abhipräyeëa ceti jïeyam | yadi vaikädaçé-dine evopaväsaù syät, tarhi tasminn upaväsädinä samähitatvaà prabodhanaà ca dvädaçyäm eveti boddhavyam | ata evoktam—ekädaçyäà samähitaù ity eñä dik ||318||
atha bhagavat-prabodhana-vidhiù 

çayanyäm iva niñpädya mahä-püjäà jaläçaye |

kåñëaà nétvätha saìkalpaà kåtvä taà ca prabodhayet ||319||

çayanyäm iveti | tatra likhita-prakäränusäreëäträpi püjädikaà käryam ity arthaù | jaläçaye nétvä ity ädikaà viçeña-likhanäyänusmaraëa-mätram ||319||
atha tatra manträù 
brahmendra-rudrägni-kuvera-sürya-

somädibhir vandita-päda-padma |

budhyasva deveça jagan-niväsa
mantra-prabhäveëa sukhena deva ||320||

iyaà tu dvädaçé deva prabodhärthaà vinirmitä |

tvayaiva sarva-lokänäà hitärthaà çeña-çäyinä ||321||

uttiñöhottiñöha govinda tyaja nidräà jagat-pate ||322||

tvayi supte jagannäthe jagat suptaà bhaved idam |

utthite ceñöate sarvam uttiñöhottiñöha mädhava ||323|| iti |
värähe ca—

brahmendra-rudrair avatarkya-bhävo 

bhavän åñér vanditäìghriù |

präptä taveyaà dvädaçé kaumudäkhyä

jägåñva jägåñva ca loka-nätha ||324||

vandanéyeti päöhe brahmädibhir vanditä ekänta-bhaktäs tair vandanéyeti | åñiù mantra-drañöä ||324||
meghä gatä nirmala-pürëa-candraù

çäradya-puñpäëi ca lokanätha |

ahaà dadänéti ca bhakti-hetor

jägåñva jägåñva ca loka-nätha ||325||

çrutiç ca—

iha viñëur vicakrame, tredhä nidadhe padam, 
sa-müòham asya päàçulety ädi ||326||

tatas talpät samutthäpya kåñëaà ghaëöädi-nisvanaiù |

tére sukhaà niveçyätha prärthayet tad-anugraham ||327||
atha tatra prärthanä-mantraù

tathä hi tåtéya-skandhe çré-brahma-stutau (3.9.25)—
so’säv adabhra-karuëo bhagavän vivåddha-
prema-smitena nayanämburuhaà vijåmbhan |
utthäya viçva-vijayäya ca no viñädaà
mädhvyä giräpanayatät puruñaù puräëaù ||328||
adabhra-karuëaù mahä-dayäluù | ataù vivåddha-premëä yat smitaà tena, vijåmbhan vijåmbhayan unmélayan, viçvasya vijayäya udbhaväya | yad vä, nija-bhakti-pracäraëena viçva-vaçékaraëäya | yad vä, jagan-mahotsaväya | ca-çabdäd viçeñato’nugrahäya ceti | no’smäkaà bhaktänäà viñädaà pralayät cira-väg-amåta-pänäbhävato vä çoka-duùkhaà mädhvyä madhurayä girä apanayatät | çlokaç cäyaà çiñöäcäränusäreëätra likhitaù | kintv anye’pi yatheñöaà paöhanéyäù ||328||
tataù puñpäïjalià dattvä saàsthäpya vidhivat prabhum |

néräjya nyäsa-pürvaà ca vasträdéni samarpayet ||329||

tathä ca brähmye—

ekädaçyäà tu çukläyäà kärttike mäsi keçavam |

prasuptaà bodhayed rätrau çraddhä-bhakti-samanvitaù ||330||
nåtyair gétais tathä vädyair åg-yajuù-säma-maìgalaiù |

véëä-paëava-çabdaiç ca puräëa-çravaëena ca ||331||

väsudeva-kathäbhiç ca stotrair anyaç ca vaiñëavaiù |

subhäñitair indrajälair bhümi-çobhäbhir eva ca ||332||

puñpair dhüpaiç ca naivedyair dépa-våkñaiù suçobhanaiù |

homair bhakñyair apüpaiç ca phalaiù çäkaiç ca päyasaiù ||333||

ikñor vikärair madhunä dräkñä-kñaudraiù sa-däòimaiù |

kucerakasya maïjaryä mälatyä navanena ca |

hådyäbhyäà çveta-raktäbhyäà candanäbhyäà ca sarvadä ||334||

kuìkumälaktakäbhyäà ca rakta-sütraiù sa-kuìkumaiù |

tathä nänä-vidhaiù puñpair dravyair véra-krayähåtaiù ||335||

ekädaçyäm iti pürvaà likhitäbhipräyam eva | räträv iti päöhe ca dinäntädy-abhipräyeëa rätri-çabdaù | çraddhä viçväsaù | bhaktiù prétis täbhyäà samanvitaù ||330|| åg-ädi-maìgala-çabdaiù ||331|| bhümi-çobhäbhiù svastika-racanädibhiù ||332|| kucerakaù kåñëa-tulasé | parëäsa iti kecit | navanaà puñpa-viçeñaù ||334|| vérakrayo näma vikretur upanyasta-mülya-pradänena krayas tenähåtaiù ||335||


evam eva präyaù pädme ca | tathä skände ca—

bahu-puñpair bahu-phalaiù karpüräguru-kuìkumaiù |

hareù püjä vidhätavyä kärttike budha-väsare ||336 || iti |
itthaà kåtvä mahä-püjäà mahä-néräjanaà tathä |

sva-vratäny arpayet kåñëe sa-puñpäkñata-väriëä ||337||

veda-stutyädinä stutvä svasty astv ity ädinä prabhum |

samprärthya géta-vädyädi-ghoñair ärohayed ratham ||338||

itthaà brahma-puräëädy-ukta-prakäreëa | svasya vratäni cäturmäsyädi-vihitäni ||337|| svasty astu viçvasya manaù prasédatäm ity ädinä prabhuà samprärthya ||338||
tathä ca bhaviñyottare çré-kåñëa-yudhiñöhira-saàväde—

mahäturya-ravai rätrau bhrämayet syandane sthitam |

utthitaà deva-deveçaà nagare pärthivaù svayam |

dépodyota-kare märge nåtya-géta-samäkule ||339||

atha rathayäträ-mähätmyam

bhaviñyottare tatraiva—
yaà yaà dämodaraù paçyed utthito dharaëédharaù |
taà taà pradeçaà räjendra sarvaà svargäya kalpayet ||340||


kià ca—
yävat padäni kåñëasya rathasyäkarñaëaà naraù |
karoti kratubhis täni tulyäni nara-näyaka ||341||
rathasthaà ye nirékñante kautukenäpi keçavam |

devatänäà gaëäù sarve bhavanti çvapacädayaù ||342||

striyo’pi muktim äyänti rathayäträ-paräyaëäù |

pitå-mätå-bhartå-kulaà nayanti hari-mandiram ||343||

kurvanti nartaké-rüpaà rathägre kautukänvitam |

apsarobhiù saha kréòäà kurvanténdräç caturdaça ||344||

ye rathägre prakurvanti géta-vädyädi mänaväù |

deva-lokät paribhrañöä jäyante maëòaleçvaräù ||345||

maulyena syandanasyägre gäyamänäç ca gäyakäù |

vädakaiù saha räjendra prayänti hari-mandiram ||346||

rathotsave mukundasya yeñäà harño’pi jäyate |

teñäà na näraké péòä yävad indräç caturdaça ||347||

rathotsavasya mähätmyaà kalu vitanute hi yaù |

puëya-buddhyä viçeñä lobhenäpy athavä naraù ||348||

sapta-dépa-samudräntä ratna-dhänya-samanvitä |

sa-çaila-vana-puñpäòhyä tena dattä mahé bhavet ||349||

nartakyä iva rüpaà veçaà kurvanti ||344|| deva-lokät paribhrañöä iti | präg deva-loke yatheñöa-bhogän bhuktvä tataù paribhrañöäù santa ity arthaù ||345|| maulyena vetanenäpi gåhétena ||346|| astu tävad rathayäträ-niñpädanam, tatotsähädinäpi mahä-phalaà syäd ity äha—ratheti tribhiù | harño’numodanam utsäho vä ||347||


anyatra ca—

bodhané jägarädhärä kärttike çukla-pakñataù |

rathastho yatra bhagaväàs tuñöä yacchati väïchitam ||350||

bhajante ye rathärüòhaà devaà sarveçvareçvaram |
teñäà yäträkåtäà nåëäà kämän iñöän prayacchati ||351||

çré-kåñëa-ratha-çobhäà ye prakurvanti praharñitäù |

teñäà manorathäväptià yacchate puruñottamaù ||352||
yatra yasyäà bodhanyäm ||350|| manorathäväptià väïchita-phalam ||352||

çré-kåñëa-ratha-saàçobhäà yaù karoti sva-çaktitaù |

väïchitaà tasya yacchanti nityaà süryädayo grahäù ||353||

kåñëasya ratha-çobhäà yaù patäkädi-samanvitäm |

karoti vara-näréëäà bhoktä manvantaräëi ñät ||354||

kåñëasya ratha-çobhäà ye prakurvanti praharñitäù |

pade pade tathä putra teñäà puëyaà prayägajam ||355||

rathayäträ-sthite kåñëe jayeti pravadanti ye |

jayeti ca punar ye vai çåëu puëyaà vadämy aham ||356||

gaìgä-dväre prayäge ca gaìgä-sägara-saìgame |

väräëasyädi-tértheñu devänäà caiva darçane ||357||

yat phalaà kavibhiù proktaà kärtsnyena ca nareçvara |

jaya-çabde kåte viñëau rathasthe tat phalaà småtam ||358||

ratha-sthito narair yais tu püjito dharaëé-dharaù |

yathäläbhopapannaiç ca puñpair bhaktyä samarcitaù |

dadäti väïchitän kämän ante ca paramaà padam ||359||

maìgalaà ye prakurvanti dhüpa-dépäàs tathä stavam |

naivedyaà vastu-püjäà ca bhaktyä néräjanaà hareù ||360||

rathärüòhasya kåñëasya sampräpte hari-väsare |

phalaà na tan-mayä jïätaà jänäti yadi keçavaù ||361||

brahmasva-häré goghnaç ca bhrüëahä brahma-nindakaù |

mahä-pätaka-yukto’pi brahmahä guru-talpagaù ||362||

madyapaù sarva-päpo’pi kali-kälena mohitaù |

rathägrataù padaikena mucyate sarva-pätakaiù ||363||
yadéti saàçayaç cänantyäbhipräyeëa ||361|| sarväëi päpäni yasmin so’pi ||362||


kià cänyatra—

rathärüòhe mahä-viñëau ye kurvanti jaya-svanam |

püjäà cäkhila-päpebhyo muktä yänti hareù padam ||364||

püjäà ca kurvanti ||364||

kià ca—

rathasyäkarñaëaà pürvaà kurute daitya-näyakaù |

tataù suräù siddha-saìghä yakña-gandharva-mänaväù ||365|| iti |
ye cäyaà ratho manuñya-mätra-çaktyä calati, kintu bhagavad-bhaktänäà mahatäm evety äçayenäha—rathasyeti | daitya-näyakaù çré-prahlädaù ||365||
itthaà ca rathayäträyä vidhir vyaktaù svato’bhavat |

tathäpi kaçcit tatränyo viçeño’pi vitanyate ||366||
itthaà mähätmya-likhana-dvärety arthaù | svata eva vyaktaù prakaöo’bhüt, atas tad-vistäreëälam ity arthaù | viçeña äçér-väkya-kértanädiù ||366||
atha rathayäträ-vidhiù
çré-kåñëe tu rathärüòhe kåtvä jaya-jaya-dhvanim |
niñpädya ca mahä-püjäm äçérväkyäni kértayet ||367||

viçeñam eva likhan tat-pürva-kåtyam anusmärayati—çré-kåñëe tv iti ||367||


tathä ca viñëu-dharme—
vaktraà nélotpala-rucià lasat-kuëòaläbhyäà pramåñöaà

candräkäraà racita-tilakaà candanenäkñataiç ca |

gatyä léläïjana-sukha-karéà prekñaëenämåtaughaà

padmäväsäà satatam urasä dhärayan pätu viñëuù ||368||

candräkäraà pürëendu-maëòala-sadåçäkåti-vaktraà dhärayan prakaöayan | vaktram eva viçinañöi—nélety ädi prathamärdhena | nélotpalasyeva ruciù çyäma-käntir yasmin, lasadbyäà gaëòayoù kréòadbhyäà çobhamänäbhyäà vä kuëòaläbhyäà pramåñöaà paramojjvalam | lasad ity asya pürveëaiva vä sambandhaù | candanenäkñataiç ca racitaà bhäle nirmitaà tilakaà yasmin | punar viñëuà viçinañöi—gatyä rathayätrayä jana-sukha-karéà sarva-lokänanda-vahäà léläà kautuka-viçeñaà dhärayan | kià ca, prekñaëena kåpävalokena amåtaughaà sudhä-püraà dhärayan | kià ca, urasä padmä-väsäà lakñméà dhärayan satataà pätu jagad iti çeñaù | va ity uttara-çlokasthasya vä sambandhaù ||368||
yuktaù çaivyädi-vähair madhuratara-raëat-kiìkiëé-jäla-mälai 

ratnaughair mauktikänäm avirata-maëibhiù saàbhåtaiç caiva häraiù |

haimaiù kumbhaiù patäkä-çiva-tanu-rucibhir bhüñitaù ketu-mukhyaiç

chatrair brahmeça-vandyo durati-hara-hareù pätu jaitro ratho vaù ||369||

çaivya ädi-çabdena sugréva-meghapuñpa-valähakäù, tat-tat-saàjïakair vähair açvaiç caturbhir yutaù | evam asya ## rathasya bhagavad-ärüòhatvät tan-nitya-ratha-sädåçyam abhipretam | katham-bhütair vähaiù ? madhurataraà yathä syät tathä raëanténäà çabdäyamänänäm | yad vä, madhuräëäà ca parama-sundaréëäà raëanténäà ca kiìkiëénäà jälasya mälä yeñu taiù | punaù katham-bhütaiù ? aviratä nirantarä maëayo yeñu tair 
mauktikänäà häraiù ratnaughaiç cänyaiù sambhåtaiù paripürëaiù | yad vä, rathasyeva viçeñaëam | tataç ca maëayo mauktika-guëakäni yathä japa-mälädi-maëayaù | mauktikänäm aviratair maëibhé ratnaughaiç ca sambhåtair grathita-härair bhüñita ity anvayaù | patäkänäà çivataräbhiù paramottamäbhiù chatraiç ca bhüñitaù, durita-harasya harer jaitraù jaya-çélaù ||369||

modantäà sujanä hy anindita-dhiyaù srastäkhilopadraväù

svasthäù susthira-buddhayaù pratihatä-miträ ramantäà sukham |

re daityä giri-gahvaräëi gahanäny äçu vrajadhvaà bhayäd

daityärir bhagavän ayaà yadupatir yänaà samärohati ||370||

paläyadhvaà paläyadhvaà re re ditija-dänaväù |

saàrakñaëäya lokänäà saàrüòho nå-keçaré ||371|| iti ||

tato vicitra-gadyäni paöhitvätha mahäprabhoù |

mahä-prasäda-mäläà ca svékuryät parayä mudä ||372||

atha mähätmyam
bhaktyä gåhëäti yo mäläà vaiñëavéà maìgaläçrayäm |
na teñäà durlabhaà kiïcid iha loke paratra ca ||373||
tasmät sarva-prayatnena sarva-käma-samåddhaye |
mäläm etäà pragåhëéyät saukhya-mokña-pradäyiném ||374|| iti |
saïcintyäkåñyamäëaà ca çré-prahlädädibhé ratham |
äkarñayed räja-puryä bhrämayed vaiñëavaiù sama ||375||
rathaà ca taà çré-prahlädädibhir äkåñyamäëam, saïcintya paribhävya svayaà bhrämayet | prerayann iti päöhe paçcäc cälayan ||375||

tathä ca bhaviñyottare tatraiva—

nåtya-mänair bhägavatair géta-väditra-nisvanaiù |

bhrämayet syandanaà viñëoù pura-madhye samantataù ||376||

nåtyamänair nåtyadbhir bhägavatair bhagavad-bhaktaiù saha ||376||

kià ca—

prabodha-väsare präpte kärttike päëòu-nandana |

devälayeñu sarveñu pura-madhye samantataù |

bhrämayet türya-nirghoñai rathasthaà dharaëédharam ||377||

rathägame mukundasya pura-çobhäà tu kärayet |

sarvato ramaëéyaà tu patäkair upaçobhitam ||378||
rathasyägame yatra yatra ratho yäti, tatra tatraivety arthaù | evaà pura-çobhä-karmaëas tätkälikatvam uktam | pürvam api sarva-mahä-yäträ-sädhäraëyät käryam eveti jïeyam | pura-çobhäm eva vivåtyäha—sarvata iti särdhena | ramaëéyaà puram iti çeñaù ||377-378||

toraëair bahubhir yuktaà rambhä-stambhaiù suçobhitam |

sthäne sthäne mahépäla kartavyaà puëya-saàyutam |

vicitra-ratha-çobhä ca kartavyä bhävitair naraiù ||379|| iti |
puëya-saàyutaà maìgalam | bhävitaiù bhäva-yuktaiù | sadbhir viciträ ratha-çobhä ca sthäne sthäne kartavyä ||379||

rathena gacchan bhagavän anugamyo’khilair janaiù |

sva-sva-gehägrataç cärcyo’nyathä doño mahän bhavet ||380||

akhilair ätmärämädibhir api | sva-sva-gehägrato nija-nijälayägrataù präptaù sann arcyaù püjyaù | anyathä anugamanärcane na kåte satéty arthaù ||380||

atha rathänugamanädi-nityatä 

tatraiva—
rathena saha gacchanti purataù påñöhato’grataù |

viñëunaiva samäù sarve bhavanti çvapacädayaù ||381||

rathasthaà ye na gacchanti bhramamäëaà janärdanam |

viprädhyayana-sampannä bhavanti çvapacädhamäù ||382||
akaraëe pratyaväya-dvärä nityatvaà likhitum ädau karaëena parama-guëaà likhati—ratheneti | mahä-vipreti päöhe mahä-viprä jïäna-niñöhä munayas taiù samäs tulyäù | yadyapi mahä-brähmaëa-çabdena cäëòälo’bhidhéyate, tathäpi vipra-çabda-prayogät tat-parihäro jïeyaù ||381|| adhyayana-sampannäù adhéta-çästrä api vipräù | visarga-lope’pi sandhir ärñaù | paçyantéti päöhe darçanasyäpi nityatvaà jïeyam | tataç cänugamanasya nityatvaà nänuvratatéti çlokäd avagantavyam ||382||

kià ca,

yeñäà gåhägrato yäti rathastho madhusüdanaù | 

püjä tais taiù prakartavyä vittaçäöhya-vivarjitaiù ||383||

anarcito yadä yäti gåhäd yasya mahédharaù |

pitaras tasya vimukhä varñäëäà daça païca ca ||384||

yaù punaù kurute püjäà gåhäyäte tu mädhave |

vasate çvetadvépe tu yävad indräç caturdaça ||385||

na ca kevalam akaraëa-pratyaväya-parihärärtham eva püjä käryä, kintu tayä mahä-phalaà ca syäd ity äha—ya iti ||385||

anyatra ca—

nänuvrajati yo mohäd vrajantaà pürvata evaZam |
jïänägni-dagdha-karmäpi sa bhaved brahma-räkñasaù ||386||

atha sva-mandiraà nétvä pürvavat püjayet prabhum |

rätrau jägaraëaà kuryäd vidhivad vaiñëavaiù samam ||387||

jïänägninä dagdhäni karmäëi yasya jévan-muktasya, so’pi bhagavad-viñayaka-mahäparädha-balena parama-duñkarmotpattes tad-bhogärthaà durjanma labhate ||386|| pürvavad iti çayany-ädau yathä likhitam, tadvad ity arthaù | vidhivad yathä-vidhéty arthaù | rathayäträ-rätrau jägaraëam unmélanéty ädinä dvädaçyäm upaväsavat | anyathä pürvasminn upaväsa-dine jägaraëam | päraëä-dine utthänänantaraà rathayätreti jïeyam ||387||
atha prabodhané-jägaraëa-mähätmyam 
skände tatraiva—
pürva-janma-sahasreñu päpaà yat samupärjitam |

jägaraëe prabodhyäà dahate tüla-räçivat ||388||

kåtväpi pätakaà dhor brahma-hatyädikaà naraù |

kåtvä jägaraëaà viñëor dhüta-päpo bhaven mune ||389||

karmaëä manasä väcä päpaà yat samupärjitam |

kñälayet tac ca govindaù prabodhanyäà tu jägare ||390||

duñpräpyaà yat phalaà viprair açvamedhädibhir makhaiù |

präpyate tat sukhenaiva prabodhanyäà tu jägare ||391||

äplutya sarva-térthäni dattvä ca käïcanaà mahém |

na tat phalam aväpnoti yat kåtvä jägaraà hareù ||392||

candra-süryäparäge tu yat phalaà parikértitam |

tat-sahasra-guëaà puëyaà prabodhanyäà tu jägare ||393||

snänaà dänaà tapo homaù svädhyäyaç cärcanaà hareù |

tat sarvaà koöi-guëitaà prabodhanyäà tu jägare ||394||

samatétaà bhaviñyaà ca vartamänaà kuläyutam |
viñëu-lokaà nayaty äçu jägareëa prabodhané ||395||

calanti pitaro håñöä viñëu-lokam alaìkåtäù |
vimuktä närakair duùkhaiù kartuù kåñëa-jägaram ||396||

bhäryä-pakñe tu ye jätä mätåtaù pitåtas tathä |

tärayen nätra sandehaù prabodhanyäà tu jägare ||397||

tatra jägaranätaù prathamaà papa-kñayam äha—pürveti tribhiù ||388|| yajïa-tértha-dänädito’py ädhikyam äha—duñpräpyam iti tribhiù ||391|| kià ca snänam iti ||394|| sarva-kula-sametasya çré-vaikuëöha-loka-präpakatvaà cäha—samatétam iti tribhiù ||395|| kåñëasya jägaraëaà kartuù, yaù karoti tasya | ye pitaras te ity arthaù ||396||

kià ca—
phalair nana-vidhair dravyaiù prabodhanyäà tu jägare |

çaìkhe toyaà samädäya arghyaà dadyäj janärdane ||398||

yat phalaà sarva-däneñu sarva-tértheñu yat phalam |
tat sarvaà koöi-guëitaà dattvärghyaà bodha-väsare ||399||

jägare arghya-däna-mähätmyaà likhati—phalair iti dväbhyäm ||398||

pädme ca tatraiva—
anyaträpi priyä viñëor jägare syät prabodhiné |

kià punar mathuräyäà sä tato vai janma-sadmani ||400||

ekaivakädaçé kåñëa-janma-gehe kåtaù naraiù |

tato’dhikaà na kartavyaà loke kià ca na vidyate ||401||

rätrau jägaraëaà tatra prétyä kurvanti ye naräù |

saàsära-moha-svapnänte sadä jägrati jägrati ||402||

anyatra mathurä-vyatirikta-sthäne’pi ||400|| saàsäre yo mohaù ajïänam, sa eva svapnas tasya ante näçe nimitte sadä jägrati saàsära-mohas tasya kadäcid api na tiñöhed ity arthaù | vépsä niçcayärthaù ||402||
kià ca tatraiva çré-rädhikopäkhyänänte—
prabodhané-jägara-puëya-vaibhavät

prasanna éço vidhi-väkya-satya-kåt |

cakära räsotsava-nartanaà saha

våndävane’nyäbhir apéha rädhayä ||403||

vidhi-väkyaà—sarväsu gopéñu madhye ahaà çré-kåñëasya parama-preyasé bhavämi iti svage candrakänti-nämäpsarasaù prärthanayä tathästu iti brahmä yad äha, tat satyaà karotéti saù | etac ca pädme kärttika-mähätmye sa-vistaraà vartate eva | tatra yadyapi bhagavati çré-rädhä svata eva tasya nitya-parama-preyasé, tathäpi vidhi-väkya-satyatärthaà kåtam ity anya-janerñä-parihärärtham uktam iti dik | rädhayä saha anyäbhir api gopébhiù saha ||403||
sä nåtyamänädbhuta-gopa-rüpiëä
kåñëena janmäntara-väïchitena |

rädhä mahä-prema-javäkulendriyä

ninye’nya-lokaà kathayä kåtärthatäm ||404||

anya-lokaà param api janaà sarvaà kathayä nija-caritädi-värtayä kåtärthatäàçré-kåñëa-priyatamäà ninye | tatra hetuù--mahän premëo javaù vegas tenäkulänéndriyäëi yasyäù sä | atas tad-värtä-çravaëa-mätreëaiva svataù prema-bharotpatter ity arthaù ||404||

tasmät prabodhinéà kåtvä rätrau kåtvä ca jägaram |

suptotthitaà harià dåñövä kä bhéù saàsärajä dvijäù ||405||

mathuräyäà tu kià väcyaà jägare hari-sannidhau |

kärttike bodhanéà präpya tataù çreyaù paraà na hi ||406||

mathuräyäà prabodhanyäà kåta-jägaraëasya hi |

kñaëärdhäd anyato vaiçyo’mocayad brahma-räkñasam ||407||

jägarasya ca mähätmyaà géta-väditra-kértanam |

hareù préti-karaà rätrau vaktuà me naiva çakyate ||408||

brahma-räkñasaà ca vaiçyo’mocayad ity atretihäso mathurä-mähätmye vyaktaà vartata eva, yathä sudhana-nämä vaëik jägaraëärtham akrüra-térthaà gacchan pathi brahma-räkñasena gåhétaù | punar ägamanärthaà çapathe kåte sati parityakto jägaraëaà kåtvä punar äyätaù | taà dåñövä räkñasena sa-käku prärthito jägaraëa-kåta-nåtya-leça-mätra-dänena ca mocayämäsa iti ||408||

yas tu gäyati kåñëägre kaumudéà dvädaçéà kñaëam |

sarva-lokän parityajya viñëu-lkaà sa gacchati ||409||

kaumudéà prabodhaném ity arthaù ||409||

ata evoktaà tatraiva—
räjyam anyatra santyajya sphétaà nihata-kaëöakam |

kärttike mathuräyäà vai kaumudyäà jägaraà caret ||410||

kåtänäà caturmäseñu viçeñataù kärttike ca vihitänäà vratänäm acchaidryam acchidratäà gåhëan ||410||
atha päraëädi-kåtyam
pädme kärttika-mähätmye—

päraëaà kärttike çukle dvädaçyäà tu tataç caret |
kåñëasyägre nivedyätha vrataà kåcchrägryam uttamam |

viñëu-lokam aväpnoti bhaktyäbhyarcya janärdanam ||411||

mahäbhärate—

caturdhä gåhya vai cérëaà cäturmäsya-vrataà naraù |

kärttike çukla-pakñe tu dvädaçyäà tat samäcaret ||412||

prätar-nitya- kriyäà kåtvä çaktyä sambhojya bhüsurän |

gåhëan kåta-vratäcchaidryaà pradadyäd dakñiëädikam ||413||

dänaà yathä-vrataà tebhyo dattvä päraëam äcaret |

pravartayec ca santyakta-cäturmäsya-vrateñu yat ||414||

yathä-vratam iti yad-vrate yad-dänam uktam, tad-anusäreëety arthaù | tac cägre viçeñato vyaktaà bhävi | cäturmäsya-vrateñu yat santyaktaà tat parvartayed bhakñaëädikaà kuryät ||414||

bhaviñyottare tatraiva—

prabhäte vimale snätvä bhojayed anna-vistaraiù |

ghåta-kñéra-vadhi-kñaudra-käsära-guòa-modakaiù |

arcayec candanaiç cürëaiù puñpa-gandhair divjottamän ||415||

vimale jala iti çeñaù | yad vä, prabhäte ity asyaiva viçeñaëam, vimala iti | käsäro mathuratara-pakvänna-viçeñaù | cürëaù paöaväsaiù bukvävandanety ädi prasiddhaiù ||415||

äcäntebhyas tato dadyät tyaktaà yat kiïcid eva hi |

suväcä suamno’bhéñta-patra-puñpa-phalädikam ||416||

tyaktaà cäturmäsyädi-niyame varjitam | suväcä vinaya-pürvaka-madhuroktyä dadyät ||416||

caturo värñikän mäsän niyamaà yasya yat kåtam |

kathayitvä divjebhyas tad dadyäd bhaktyä sudakñiëäm ||417||

ekam eva pädme tatraiva kià cädhikaà—

cäturmäsya-vrate vipräù paçcäd acchidra-väcanam ||418|| iti |
he vipräù ! paçcäd vipra-bhojana-dakñiëä-dänänantaram cäturmäsya-vrate’cchidra-väcanaà « acchidram astu » iti brähmaëän väcayed ity arthaù ||418||

atha vrateñu dänäni 
kåcchra-yugme tu go-yugmaà dadyäd vipräàç ca bhojayet |

tri-rätre maëikaà chatram ajäà copänahau tathä ||419||

maëikaà båhaj-jala-bhäëòa-viçeñam | ajäm ekäà chägém ||419||

ekäntaropaväse ca dadyäd gäà samalaìkåtäm |

vibhave ca haläny añöau balévarda-yutäni tu ||420||

bhojayed eka-bhakte tu viprän nakte tu ñaò-rasän |

vastre cäyäcite dadyäd våñaà sasvarëa-candanam ||421||

nakte nakta-vrate | ñaòmäsän madhurädén | vastre vastra-yugmaà ca dadyät | athäyäcita-vrate tu svarëena candanena ca sahitaà våñam anaòvähaà dadyät ||421||

çälén dadyät phalähäre gäà ca dadyät payo-vrate |

çäkähäre tu vitared ghåtaà räjata-bhäjanaiù ||422||

taile tyakte ghåtaà dadyäd ghåte tu vitaret payaù |

varjite dadhni tu svarëaà kñére ca rajataà budhaù ||423||

ghåte ca tyakte varjita iti tac cägre païcama-çlokaà yävat spatamy-anteñv anuvartanéyam | tathä vitared iti yathä-sthänam agre’py anuvartanéyam ||423||

apüpe svarëa-godhüma-vasträëi vréhiñu priyän |

çälén svarëaà ca dhänye tu çälén vä dhänyam eva ca ||424||

priyän abhéñöän uttamän ity arthaù ||424||

lavaëe lävaëéà dhenuà svarëaà cäbhyaïjane tv atha |

taila-pürëaà ghaöaà kià ca säjyapäyasa-bhojanam ||425||

lävaëéà lavaëa-nirmitäà dhenum | tad-viçeñaç ca tila-dhenvädi-prasaìge bhaviñyottarädy ukto jïeyaù | atha abhyaïjane tailena çiro’bhyaìge taila-pürëa-ghaöaà säjya-päyasa-bhojanaà ca vitaret | kià ceti samuccaye ||425||
pädabhyaìge tu sampüjya viprän saàvähya tat-padau |

dakñiëäm atha tämbülair vitared ambara-dvayam ||426||
ambara-dvayaà vastra-yugmam ||426||

puñpe ca puñpaà sauvarëam upänaham upänahe |

khaööäyäà çayanaà käàsye saghåtaà käàsya-bhäjanam ||427||
çayanaà çayyäm ||427||

tvyakte madhuni sandadyät päyasaà sa-sitä-ghåtam |

mauné ca ghaëöäà sa-tiläà dadyät kanaka-saàyutäm ||428||
sitayä çarkarayä ghåtena ca sahitaà päyasaà dadyäd ity agre’py anuvartate ||428||

bhümi-bhojé käàsya-pätraà gäà ca dépasya dänataù |

sa-ghåtaà tämra-pätraà cädarçaà keçädi-rakñaëe ||429||
dépasya däne ghåta-sahitaà tämra-pätram | ädi-çabdena nakha-çmaçrv-ädi ||429||

dadyät suvarëa-pratimäà dampatyor brahmacaryataù |

sarväbhäve ca santoñyäcchaidraà vipräàs tu värcayet ||430||
brahmacaryaà gräma-dharmya-tyäge | nanu tat-tad-aläbhe kià käryam ? tatra likhati—sarveñäà likhitänäà go-yugmädi-dravyäëäm abhäve sati viprän santoñya dakñiëädinä préëayitväcchaidryam acchidram astv iti väcayet | vrataà sampürëam astu iti tad-vacanaà gåhëéyät tenaiva sarvaà sampürëaà syäd ity arthaù ||430||
tathä ca skände—

sarveñäm apy abhäve tu yathopakaraëaà vinä |

vipra-väkyaà småtaà samyak vratasya paripürtaye ||431||
yathopakaraëam, yatra vrate yad vihitaà däna-dravyam, tad vinä ca ||431||

våthä vipra-vaco yas tu gåhëäti manujo’budhaù |

adattvä dakñiëäà päpo yäty asau narakaà dhruvam |

vrata-vaiphalyam äsädya kuñöhé andhaç ca jäyate ||432||
våthety eva vivåëoti—adattvä dakñiëäm iti | ata eväbudhaù päpaç ca naraka-bhogänantaraà kuñöhé andhaç ca san duryoniñu jäyate | çrävaëädau çäkädi-varjana-vrate ca sarva-päpa-kñayät, tathä brahma-viñëu-çivänäà pratyekaà samuccayena ca çrävanädau çäkädiñu saìkramaëät täny avaçya-varjyäny eveti çäkädi-varjana-vrata-dänaà viçeñato noddiñöam, kintu sarva-vrata-sädhäraëatväd brähmaëa-bhojanaà na tad-vrata-samäptau tat-tad-dravya-däna-pradhänakaà kartavyam ity ühyaà—tyaktaà yat kiïcid eva hi ity ukte | kià ca pürvaà çayané-prakaraëe’likhitaà vratam atra likhitänusäreëa paramam api tatrohyam iti dik ||432||
atha sämänyataù tan-mähätmyam

bhaviñyottare, tatraiva viçeñaù—
evaà ya äcaret pärtha çobhanaà dharmam äpnuyät |
avasäne tu räjendra väsudeva-puraà vrajet ||433||
çobhanaà dharmam | tat-phalaà ciraà brahma-lokädi-bhogam ity arthaù | yad vä, bhagavad-dharmaà prema-bhakti-lakñaëam ||433||
atha bhéñma-païcakädi 
ärabhyaikädaçéà païca dinäni vratam äcaret |
bhagavat-prétaye bhéñma-païcakaà yadi çaknuyät ||434||
idänéà saìkñepeëa paurëamäsé-kåtyaà likhan param apy alikhitaà kärttika-kåtyaà saàgåhëäti—ärabhyeti tribhiù | yadi çaknuyäd iti kämyatvam abhipretam | yadyapi bhagavat-préëanatvän nityatvam eva susidhyati, tathäpy akaraëa-pratyaväyäbhävät sarveñäm açakyatväc ca tathä likhitam iti dik | evam agre’py ühyam ||434||

tathä dhätré-vrataà paurëamäsyäà kurvéta kärttike |
tathä navamyäà çukläyäm akñayaà navamé-vratam ||435||
tathä-dvayaà samuccaye ||435||

paitämahädi-kåcchräëi mäsopoñaëam eva ca |
samarthaù kärttike kuryät jïävä pädmädito vidhim ||436||
paitämahaà näma kåcchraà coktaà pädme—


apaù kñéraà dadhi ghåtaà saptamy-ädi caturdinam |

kärttikasya site pétvä ekädaçyäm upoñitaù ||

kåcchraà paitämahaà kurvan dinaà sampüjayed dharim || iti |
ädi-çabdena vaiñëava-mähendrädéni, samarthaç cet tarhi kuryät | nanu bhéñma-païcakädénäà vratänäm eñäà vidhiù samarthair apekñyaù | kuto jïätavyam ? taträha—jïätveti | padma-puräëasya vrata-khaëòaà kärttika-mähätmyaà ca | ädi-çabdät skanda-puräëa-viñëu-rahasyädi, tato vidhià jïätvä | tatra cävaçyakatväbhävenäsau vistärya na likhita iti jïeyam ||436||
athädhimäsa-kåtyam

bhaviñyottare—
adhimäse tu sampräpte småtvä gopé-priyaà harim |
suvarëaà cäjya-saàyuktaà trayastriàçad-apüpakam ||437||
adhimäso näma mala-mäsas tasmin ||437||

dadyäc ca veda-viduñe çrotriyäya kuöumbine |
naçyaty akaraëe çéghraà puëyaà dvädaçam äsajam ||438||
tatra suvarëädi-dänasya nityatvam äha—naçyatéti | etad api çakta-viñayakam eva, sarveñäm api karmaëäà svata eva samartha-viñayakatväd ity eñä dik ||438||
iti çré-gopäla-bhaööa-vilikhite çré-bhagavad-bhakti-viläse 

çré-dämodara-priyo näma 

ñoòaço viläsaù 
||16||
� pädme 6.115.3-4


� iti kvacit päöhaù |


� PHALound in the Padma-puräëa 6.124.





